
Сессия

Жер-жерли самоуправления-
ны Элбрус район Советини ке-
зиулю сессиясында 2011 жылда 
социальный, экономика жаны 
бла да тамамланылгъан ишле 
сюзюлгендиле эмда келир за-
маннга борчла салыннгандыла. 
Администрацияны башчысы 
Малкъарланы Аслан кесини от-
чётунда белгилегенича, 381,2 
миллион сом багъасы жумушла 
эм ишле тамамланнгандыла, то-
вар чыгъарылгъанды. Ол а аны 
аллында жылны  кёрюмдюсюню 
77,4 процентин тутады. Къуру-
лушну ёлчемлери да азайгъан-
дыла: былтыр 221,5 миллион сом 
багъасы иш этилгенди, ол а аны 
аллында жылны кёрюмдюсюню 
65,4 процентиди.

Силикат кирпични заводун 

Владикавказда чыкъгъан «На-
роды Кавказа» деген жамау-
ат-политика газет, аны оюму-
на кёре, регионну 2011 жылда 
айтхылы адамларыны атларын 
басмалагъанды. Ол сыйлы тиз-
меге Александр Сокуров (жылны 
режиссёру), Владимир Вороков 
(жылны культура къуллукъчусу) 
эмда Богдан Смертюк (жылны 
архитектору) киргендиле.

Александр Сокуров 40-дан 
артыкъ суратлау эм документли 
фильм салгъанды, Россейни 
искусстволарыны сыйлы къул-
лукъчусуду, Россейни халкъ 
артистиди, къыралыбызны Къы-
рал саугъасыны лауреатыды, 
кёп халкъла аралы фестиваль-
лагъа къатышхан эмда сыйлы 
саугъаларына тийишли болгъан 
адамды.

2010 жылда Александр Соку-
ров Къабарты-Малкъар къырал 
университетде искусстволаны 
бла асламлы информация ор-
ганланы факультетинде «Режис-
сура кино и телевидения» эмда 
«Киноведение» специальность-
лагъа кёре чыгъармачылыкъ 
мастерской ачханды. Былтыр 
августда Венецияда бардырыл-
гъан 68-чи кинофестивальда ол 
«Фауст» деген фильми ючюн 
баш саугъагъа-«Алтын арсланн-
га»- тийишли болгъанды. 2011 
жылда декабрьде Японияны 
генеральный консулу киноре-
жиссёргъа къыралны бек сый-
лы саугъасын- «Кюн чыкъгъан КъМР-де МВД-ны эм Россейни ФСБ-сыны къул-

лукъчулары бирси кюн 19 сагъат 30 минутда Шалуш-
ка бла Кенже эллени арасында жолда кетип баргъан 
«Lexus» маркалы автомашинаны тохтатыргъа белги 
бергендиле. Алай  автомашина тохтамагъанды, аны 
ичиндегиле сауут кюч бла къажаулукъ кёргюзт-
гендиле. Къачып бара туруп ала ВАЗ-2110 патруль 
автомашинаны эм жолда кетип баргъан ВАЗ-2106 
автомашиналаны уруп бир жанына чартлатхандыла.

Тамамланылгъан ишлени
тинтгендиле, жангы борчла салгъандыла

Регионда ырахатлыкъны тох-
таша баргъанына шукур этип 
жашайды Север Кавказ, де-
генди «Единая Россия» пар-
тияны Север-Кавказ регионла 
аралы координация советини 
башчысы, Къырал Думаны 
депутаты Адальби Шхагошев 
KBREDINROS.RU-ну корреспон-
денти бла ушагъында.

Ол Москвада Поклонная гора 
деген жерде бардырылгъан 
митингде болгъаныны юсюнден 
билдиргенди. «Анда этилген 
чакъырыула, излемле ангыла-
шыныулудула, тюздюле. Бек 

Эки кюнню ичинде КъМР-ни 
Элбрус районуну Азау таласында 
тау-лыжа спортну эки тюрлюсюн-
ден: слаломдан эм слалом-гигант-
дан  Север-Кавказ федеральный 
округну Кубогуна эришиуле барды-
рылгъандыла. Газетде билдирил-
генича, алагъа  Къарачай-Черкес, 
Дагъыстан, Къабарты-Малкъар 
республикаланы  тау-лыжа  сабий 
жаш тёлю спорт школларында 
юйреннген къызла бла жашла къа-
тышхандыла. Ала битеу да къыркъ 
алты лыжачы эдиле.

   Минги тауну тийресинде был-

Эришиуле бошалдыла, 
жерлешлерибиз хорладыла   

гипс изделияла чыгъаргъан пред-
приятиялагъа айландырыу, аны 
жангыртыу, тийишли техника бла 
жалчытыу экономикада болумну 
игилендирирге болушур деп уллу 
ышаныулукъ барды. «Эльбрус-
стром» ачыкъ акционер обще-
ство бу объектде 60 миллион сом 
багъасы къурулуш-монтаж иш 
тамамлагъанды. Быйыл декабрьге  
предприятие толусунлай жангыр-
тылып бошаллыкъды эмда, про-
ектде кёргюзтюлгенича, 200-250 
миллион сом багъасы продукция 
чыгъарып башларгъа керекди. 
Чекленнген жууаплылыгъы бол-
гъан «Сервис-строй» общество 
уа Быллым элде газ тартыугъа 3,2 
миллион сом къоратханды. Энчи 
жашау журтладан 1203 квадрат 
метри ишленнгенди. Элбрус, Огъ-

ары Бахсан эллени генеральный 
планлары жарашдырылгъандыла, 
Тырныауузну топография съёмка-
сы бардырылгъанды.

Докладда котельняланы, насос 
мюлкню, башха керекли обору-
дованияны да юйлени жылыты-
учу кезиуге хазырлау иш къалай 
тамамланнганыны юсюнден да 
айтылгъанды. Эки насос алыннган-
ды, жылыу ызланы 1056 метри, за-
порный арматураны 28-си, Энеев, 
Бахсан, Мизиев эмда Мир орам-
лада тозурагъан жылыу быргъыла 
алышындырылгъандыла. Мусука-
ев, Мир орамлада жылыу баргъан 
эки быргъылы системаны тёрт 
быргъылыгъа алышындырыу жаны 
бла ишле тамамланнгандыла. 

кёп иш этгенин чертгенди. «Бери 
келип, Минги тауну ариулугъун кёр-
генсиз, эришип, кючюгюзню сы-
нагъансыз. Хау, кертиди, хар ким 
да бирча хорламлы болалмайды. 
Анга да къарамай, мен ийнанама, 
энди боллукъ дунияны, Европаны, 
Олимпиада оюнланы чемпионла-
ры да болурсуз сиз. Бу жолгъу эри-
шиулеригиз уллу хорламлагъа би-
ринчи атламыгъыз болсун, мындан 
ары бютюн даражалы саугъалагъа 
тийишли бола туругъуз. Биз а сизни 
жетишимлеригизге ёхтемленирча 
болайыкъ»,-дегенди.

Алексей Курашов а: «Мындача 
аламат таула, иги трассала Россей 
Федерацияны хазна кёп жеринде 

ни спорт, туризм эм курортла  
министри Аслан Афаунов, ре-
спубликада Тау-лыжа спортну 
федерациясыны председатели  
Беккаланы Хыйса да келгендиле.

Ёсюп келген  жаш тау-лыжачы-
ланы алгъышлай, Адиб Абрегов 
КъМР-ни Башчысыны атындан 
салам келтиргенин, эришиулени 
къурагъанлагъа эмда алагъа къа-
тышыргъа келген жаш спортсмен-
леге бла аланы юйретиучюлерине 
ыспас этгенди. Бекка улу а респу-
бликаны,  Минги тауну тийресинде 
спортну бу тюрлюсю айныр ючюн, 

лай эришиуле 2010 жылда барды-
рылгъан эдиле. Ол заманда Минги 
тауну этегинде тау-лыжа спортдан 
Россейни чемпионаты болгъан 
эди. Анга уа сабийле угъай,  Рос-
сейни  тау-лыжа жыйымдыкъ 
командасына кирген, 2010 жылда 
Ванкуверде бардырылгъан Олим-
пиада оюнлагъа къатышхан эр 
кишиле бла тиширыула да келген 
эдиле. Эришиуледен сора специ-
алистлени оюмларына  кёре, биз-
ни республикада бийик даражалы 
чемпионатланы бардырыргъа 
боллукъду. Ала спортча, байрамча 
да айырмалыдыла, тап эмда тын-
гылы къуралып бардырыладыла, 
эсде къалырча боладыла.

Бу жолгъу эришиуле бошал-
гъандан сора аланы къууанчлы 
жабылыууна къатышыргъа «Озон» 
къонакъ юйню залында жыйы-
лыуда РФ-ни Тау-лыжа спортуну 
федерациясыны  председатели 
Алексей Курашов, КъМР-ни Пра-
вительствосуну Председателини 
заместители  Адиб Абрегов, КъМР-

жокъдула, Сибирни айтмасакъ»,- 
деп, эришиуле да былайда бар-
дырылгъанларына ыразылыгъын 
билдиргенди. СКФО-ну кубогуна 
эришиуле дайым да бардырылып 
турлукъларына ышаннганын да 
айтханды. Быйыл Къабарты-Мал-
къарда болду эсе, келир жыл 
Дагъыстанда неда Къарачай-
Черкес Республиканы тауларында 
къуралырла, болсада экинчи жыл 
да Азау талагъа къайтыргъа бол-
лугъуна да ишегигиз болмасын,   
дегенди.

   

Хорлагъанла, ортада Байдала-
ны Кямал.

Баш кюнде Владимир 
Путин «Коммерсантъ» газет-
де эм pufin 2012. ru сайтда 
кесини жангы программалы 
статьясын басмалагъанды. 
Бу жол ол демократиягъа эм 
къыралны къурулушуна жо-
раланнганды. Аладан бир 
кесеклерин басмалайбыз.

Демократия  терк 
къуралмайды

Керти демократия терк къу-
ралмайды, тыш кёрюмдюсю 
бла да башха затны копиясы 
тюйюлдю. Адамланы асламы-
сы, кеслери гражданла болгъан-
ларын сезип, кеси заманларын 
башчылыкъ этиу процессге къа-
тышып къоратыргъа керекдиле.

90-чы жылланы ал кезиуюнде 
бизни жамауатыбыз бир парти-
ялы совет система чачылгъаны 
бла кёлленнген эди. Халкъ 
властьха жууугъуракъ келген 
сунуп кесин. Болсада демокра-
тиялы формаланы жашаугъа 
сингдириу терк окъуна эконо-
мика жаны бла бардырылып 
башлагъан тюрлениулени тох-
татхан эди, бир кесекден сора уа  
ол формаланы жер-жерли эм 
арада  болгъан, битеу халкъны 
байлыгъын юлешген олигархла 
къолгъа этген эдиле.

90-чы жыллада уа 
башыбыз тукъум 

даулашлагъа
 къалгъан эди

«…90-чы жыллада тохташды-
рылгъан демократияны бай-
рагъыны тюбюнде биз шёндюге 
тийишли къыралны орунуна 
тукъум сермешлеге эм жа-
рым феодаллы ашамишлеге 
шагъатла болдукъ. Бизни жа-
мауатыбыз коммунизмден къу-
тулгъан, къыралны садакъасы 
бла жашаргъа юйреннген, кеси 

Къабарты-Малкъарда волон-

тёр къымылдауну активистлери 

«Амикс» къауум эм «Тейри къы-

лычдан бийикде» деген жандауур-

лукъ фонд бла бирге республиканы 

сабий клиника больницасыны он-

кология эм гематология бёлюмю-

не баргъандыла. Ала балалагъа, 

аланы ата-аналарына концерт кёр-

гюзтгендиле, медицина персонал 

бла да сёлешгендиле.

Бизни муратыбыз - бир кесекге 

окъуна сабийлени эслерин ала-

ны аурууларындан, харкюнлюк 

физиотерапия процедураладан 

башха затха бёлюрча этерге, сагъ-

ышларын селейтиргеди, -дегенди 

къадарларына уа ие болургъа юй-
ренмеген адамладан къуралгъан 
эди. Аны хатасындан заранлы 
принцип хайырланыла эди эко-
номикада да, политика жашауда 
да – «ким батыр эсе, ол ашады…», 
деген принцип.

«Конкуренциялыкъ – 
демократияны 

нервасыды»
Бизни жамауатыбыз 2000 жыл-

лада болгъанындан эсе арталлыда 
башха тюрлюдю… Властьха излем-
лени тюрленнгенлери, орталыкъ 
классны кесини иги болумлу дуния-
чыгъындан чыгъып, баш кётюргени 
- кюрешибизни хайырыдыла. Биз 
алай болсун деп ишлегенбиз… По-
литикалы конкуренция - демокра-
тияны нервасыды, аны ишлетген 
кючдю.  Аллай конкуренция соци-
альный къауумланы сейирлерин 
ачыкълай эсе, ол кёп кере кючлей-
ди «къыралны кючюн».

«Бизге балаган 
керек тюйюлдю»

«…Бизге балаган керек болмагъ-
анына эм толмазлыкъ муратла 
да керек болмазлыкъларына мен 

толу  ийнанама. Бизге «халкъны 
власты» деген бир жолгъа эриги-
уню кетериучю шоу да эм канди-
датланы магъаналы оюмларын 
алай этербиз, былай этербиз деп 
жокъгъа жетдирген кастингле да 
керек тюйюлдюле. Керти политика 
уа ауанагъа кетеди, кесине керек 
ишни тамам этер ючюн, бир айы-
рыучу бла да  сюзмей болумну. Ма 
аллай тыгъырыкъны кенгертирге 
эм «политиканы ким да ангыларча 
этерге» керекбиз, «керек заманнга 
ётюрюк демократияны къураудан 
да бир жанында болургъа керек-
биз… Имиджмейкерле, «билборд 
мастерле политикагъа оноу этмез-
ге керекдиле. Халкъ да аллайлагъа 
мындан ары алдатмаз кесин…»

«Халкъны власты 
къуру «урналагъа 

жюрюу» бла 
чекленмейди

«…Шёндюгю демократиялы 
власть къадарда  «урналагъа жю-
рюу» бла чекленирик тюйюлдю. 
Демократия - халкъны  властьны 
сайларгъа эркинлигини мурдо-
руду,  аны бла бирге властьха 
тохтаусуз себеплик этиуню да… 
Политиканы юсюнден кёпден-
кёп бола баргъан информация 
ахырында гражданланы само-
управленияларына эм контроль 
этиуге къатышхан шарт болургъа 
керекди. Бек алгъа ол – законо-
проектлени, властьны битеу къат-
ларында этилген оноуланы халкъ 
бла бирге сюзюудю, жюрютюлюне 
тургъан законлагъа эм аланы 
хайырланыуну файдалыкъларына 
багъа бичиудю.

Гражданла, профессиялы эм 
жамауат биригиуле битеу къырал 
документлени алгъадан окъуна 
«къарап чыгъаргъа» керекдиле…»

Север Кавказ ырахатлыгъына 
шукур этип жашайды

башы - айырыуланы тюзлюк бла, 
ачыкъ халда бардырыуду, айныу-
ну жолу бла андан ары барыуду. 
Къырал бир жеринде турууну уна-
майды, адамла алгъа итинедиле. 
Бусагъатда битеу сагъышла да ма 
аны юсюндендиле»,- деп белгиле-
генди депутат.

Ол Север Кавказда башха реги-
онладача болмагъанын, адамла 
орамлагъа, майданлагъа чыкъ-
магъанларын да чертип айтханды. 
«Халкъ регионда ырахатлыкъны 
тохташа баргъанына шукур этип 
жашайды. Къырал къара-къатыш-
лыкъдан 90-чы жылланы башында 

къыйналып тургъан эсе, Север-
Кавказ битеу онжыллыкъда тын-
члыкъ тапмай жашагъанды. Аны 
халкъына асыры кёп къыйынлыкъ 
сынаргъа, кёп затны кёрюрге тюш-
генди, аны себепли хар мамыр 
кюнню да ол багъалай биледи. 
Регионда ырахатлыкъ болуруна 
къыралны шёндюгю башчылары, 
РФ-ни президентине кандидат 
Владимир Путин да уллу къыйын 
салгъандыла. Аны жаланда со-
къур кёрмейди»,-дегенди ахырын-
да Шхагошев.

Басмагъа ЮСЮПЛАНЫ 
Галина хазырлагъанды.

Демократияны кёзбаугъа 
бурургъа жарарыкъ тюйюлдю

Владимир ПУТИН: 

Жерлешлерибиз - Кавказны 
айтхылы адамларыны санында

къыралны орденин»- бергенди.
Владимир Вороков «Наль-

чик» ОРТК-ны генеральный 
директоруду, Къабарты-Мал-
к ъ а р д а  Кул ьт у р а  ф о н д н у 
председателиди,  КъМР-ни 
Кинематографистлерини со-
юзуну секретарыды, профес-
сорду, академикди, РФ-ни 
культурасыны сыйлы къул-
лукъчусуду, РСО-Аланияны, 
Адыгеяны искусстволарыны 
сыйлы къуллукъчусуду,СССР-
н и  с ы й л ы  р а д и с т и д и ,  12 
къырал эмда жамауат ор-
д е н н и  б л а  2 5  м а й д а л н ы 
иесиди,Чыгъармачылыкъны 
халкъла аралы академиясыны 
вице-президентиди, жазыучу-
ду, Россейни сыйлы кинемато-
графистиди. 

Богдан Смертюк Россейни 
Архитекторларыны союзуну 
ара правленини члениди. Се-
вер Кавказны зодчийлерини 
былтыр кюз артында Пятигор-
скде бардырылгъан биринчи 
фестивальларында округну 
бек иги архитекторуна санал-
гъанды эмда профессионал 
союзну 1-чи даражалы дипло-
мун алгъанды. Аны проектлери 
бла 300 чакълы бир объект 
ишленнгенди эмда ишлене 
турады.

КъМР-ни Асламлы инфор-
мация органлажаны бла 

къырал комитетини 
пресс-службасы. 

Билдириу

АЙНЫТЫУ

Жангы секцияла ачыладыла
КъМР-ни Правительствосу В. 

Коков атлы Къабарты-Малкъар 

къырал эл мюлк академияны 

Прохладна районда филиалына 

саугъагъа 800 минг сом багъасы 

спортинвентарь алып бергенди. 

Къууанчлы мероприятиягъа ре-

спубликаны Правительствосуну 

башчысы Иван Гертер, спорт, ту-

ризм эм курортла министри Аслан 

Афаунов, аны орунбасары Хачим 

Мамхегов эм районну админи-

страциясыны башчысы Александр 

Василенко къатышхандыла. 

Къонакъла сабийлени эм жаш 

тёлюню спорт бла кюреширге 

кёллендирирча республиканы 

районларында бла шахарларын-

да секцияла къураллыкъларын 

айтхандыла. Алай бла жууукъ за-

манда академияны Прохладнада 

филиалында единоборстволаны 

район арасы ачыллыкъды. Май 

районну Новоивановское элинде 

уа къол тутушуудан секция ишлеп 

башларыкъды. 

Светлана ГАУНОВА.

КъМР-ни Спорт, туризм эм 

курортла министерствосуну

 пресс-службасы.  

ЖАНДАУУРЛУКЪ

Ауругъан сабийлени 
къууандыргъандыла

волонтёр Къалабекланы Жаннета. 

«Амикс» къауумну солисти Аза-

мат Цавкилов а ары келе туруу-

чусун, ауругъан жашчыкъла бла 

къызчыкъла аны жырларына 

къууаннганлары уа этген ишине 

магъана бергенин айтханды. 

Тюбешиуню къурагъанла Къа-

лабекланы Жаннета, Валерия 

Гурылева бла Анастасия Сафро-

нова быллай акцияла тёрели халда 

бардырыллыкъларына ышаннган-

ларын билдиргендиле.

КъМР-ни Жаш тёлю ишлери 

жаны бла министерствосуну  

пресс-службасы.  

Аманлыкъчыла жокъ этилгендиле
Алайда бир бирге от ачхан кезиуде аманлыкъ-

чыла  жокъ этилгендиле. Ала кимле болгъанлары 
тохташдырылады.

Къаугъа болгъан жерде бусагъатда следствие-
оператив къауум, сапёрла тинтиу ишле бардырады-
ла, ала чачдырыучу техниканы да хайырланадыла. 
Алайда АПС эм ПСМ керохла бла иги кесек патрон 
табылгъандыла.

КъМР-де МВД-ны пресс-службасы.

Адиб Абрегов бла Алексей 
Курашов.

Ахыры. Аллы 1-чи бетдеди.

«Россей Федерацияны гражданларыны айырыу 
эркинликлерини эмда референдумгъа къаты-
шыргъа эркинликлерини баш гарантияларыны 
юслеринден»  Федеральный законну 68-чи статья-
сыны 32-чи эмда 35-чи пунктларына, «Россей Фе-
дерацияны Президентин айырыуланы юсюнден»  
Федеральный законну 66-чы статьясыны 11-чи 
пунктуна,Черек муниципальный районну Огъары 
Малкъар эл поселениясыны жер-жерли само-
управление Советини 2012 жылда 26-чы январьда 
къабыл кёрюлген обращениясына эмда Прохлад-
ный шахар территориялы  айырыу комиссияны 
2012 жылда 1-чи февральда къабыл кёрюлген об-
ращениясына  тийишлиликде Къабарты-Малкъар 
Республиканы Айырыу комиссиясы бегим этеди: 

1.2012 жылда 4-чю мартда боллукъ айырыулада 

«Россей Федерацияны гражданларыны айырыу 
эркинликлерини эмда референдумгъа къаты-
шыргъа эркинликлерини баш гарантияларыны 
юслеринден» 2002 жылда 12-чи июньда чыгъарыл-
гъан 67-ФЗ номерли Федеральный законну 20-чы, 
22-чи, 26-чы статьяларына, «Къабарты-Малкъар 
Республиканы Айырыу комиссиясыны юсюнден» 
Къабарты-Малкъар Республиканы 2003 жылда 
18-чи февральда чыгъарылгъан 23-РЗ номерли 
Законуну 2-чи статьясыны «е» пунктуна, «Къабар-
ты-Малкъар Республикада территориялы айырыу 
комиссияланы юслеринден» Къабарты-Малкъар 
Республиканы 2003 жылда 8-чи январьда чыгъа-
рылгъан 1-РЗ номерли Законуну 2-чи статьясына, 
Къабарты-Малкъар Республиканы Айырыу комис-
сиясыны «Гуанов Хасанби Питуевични  Бахсан 
шахар территориялы айырыу комиссияны къол 

№
Муниципальный 
къуралыуну аты

Айырыу 
участканы 
номери

Айырыу участканы къол кётюрюуле 
баргъан жерини адреси

Айырыу участканы 
тийресинде реги-
страция этилген ай-
ырыучуланы саны

1.   Бахсан шахар округ                            33

2.   Нальчик шахар округ                         127

3.   Прохладный шахар округ                  251 

4.   Бахсан муниципальный район,

      Исламей эл поселение                      3

5.   Зольск муниципальный район,

      Этоко эл поселение                            67

6.   Лескен муниципальный район,

      Анзорей эл поселение                       75

7.  Май муниципальный район,

     Майский шахар поселение                87

8.  Прохладна муниципальный район,

     Учебное эл поселение                         222

9. Терк муниципальный район,

     Белоглинское эл поселение               262

10. Терк муниципальный район,

      Жангы Хамидие эл поселение        276

11.  Урван муниципальный район,

      Шитхала эл поселение                      280

12. Урван муниципальный район,

      Псыкод эл поселение                         288

13. Чегем муниципальный район,

      Чегем шахар поселение                    306

14. Черек муниципальный район,

      Огъары Малкъар эл поселение       325

15. Черек муниципальный район,

      Огъары Малкъар эл поселение       326

16. Черек муниципальный район,

      Огъары Малкъар эл поселение       327

17. Черек муниципальный район,

      Огъары Малкъар эл поселение       328

18. Элбрус муниципальный район,

      Лашкута эл поселение                        340

5-чи номерли орта школ, Шуков ор.,1-чи юй

«1-чи номерли шахар клиника больница» МУЗ, Головко 

ор.,7-чи юй

1-чи номерли орта школ, Овчаров ор.,66/1

2-чи номерли орта школ, Надречная ор.,127-чи юй

19-чу ПУ-ну мекямы,Залукокоаже п., Пятигорская ор.,1 «а»

Анзорейде Культура юй, Хамгоков ор., 27-чи юй

«Майский» зверосовхозну административ мекямы

ТСХТ-ны окъуу корпусу, Школьная ор., 1-чи юй

Белоглинское элни административ мекямы, Пачев 

ор.,10-чу юй

Жангы Хамидие элни Культура юйю, Матросов пер.,10-

чу юй

Культура юйню мекямы, Мир ор., 51-чи юй

Псыкод элни орта школу, Ленин ор.,3-чю юй

4-чю номерли орта школ, А.С.Кяров ор.,6-чы юй

1-чи номерли орта школ, Таулуев ор.,93-чю юй

2-чи номерли орта школ, Таулуев ор.,112

1-чи номерли орта школ, Асанов ор.,41

1-чи номерли орта школ, Настуев ор.,25

Лашкута элни орта школу, Мир ор.,12-чи юй.

1476

530

2063

1292

1182

2076

821

690

365

553

892

1021

1727

742

885

414

588

512

2012 жылда 4-чю мартда боллукъ айырыулада къол кётюрюуню техника 
амаллары - электрон къол кётюрюуню комплекслери- хайырланыллыкъ 

айырыу участкаланы  Къабарты-Малкъар Республиканы Айырыу 
комиссиясыны 2012 жылда 25-чи январьда къабыл кёрюлген 24/6-5-чи номерли 

бегими бла къабыл кёрюлген тизмесине тюрлениуле кийириуню юсюнден

Къабарты-Малкъар Республиканы Айырыу комиссиясыны
Б Е Г И М И

2012 жылда 3-чю февральда       Нальчик ш.        №24/5-5

Къабарты-Малкъар Республиканы
Айырыу комиссиясыны 2012 жылда 3-чю февральда
чыгъарылгъан 25/5-5-чи номерли бегимине къошакъ

           2012 жылда 4-чю мартда боллукъ айырыулада къол кётюрюуню
техника амаллары - электрон къол кётюрюуню комплекслери - 

хайырланыллыкъ айырыу участкаланы 
Т И З М Е С И

Айырыу комиссияны  Председатели                                                             В.М.ГЕШЕВ
Айырыу комиссияны     Секретары                                                                  АТМЫРЗАЛАНЫ И.А.

къол кётюрюуню техника амаллары - электрон 
къол кётюрюуню комплекслери - хайырланыллыкъ 
айырыу участкаланы  Къабарты-Малкъар Респу-
бликаны Айырыу комиссиясыны 2012 жылда 25-чи 
январьда чыгъарылгъан 24/6-5-чи номерли бегими 
бла къабыл кёрюлген тизмесине тюрлениуле кийи-
рирге эмда аны жангы редакцияда (ол бу бегимге 
къошулады) къабыл кёрюрге.

  2.Бу бегимни асламлы информация органлада 
басмаларгъа эмда Къабарты-Малкъар Республи-
каны Айырыу комиссиясыны Интернет-сайтына 
салыргъа.

  3.Бу бегим къалай толтурулгъанына контроль 
этиуню Къабарты-Малкъар Республиканы Айы-
рыу комиссиясыны председателини орунбасары 
С.В.Евтушенкону боюнуна салыргъа.

Азиков Азамат Гадиановични Бахсан шахар территориялы айырыу комиссияны 
къол кётюрюрге эркинлиги болгъан членине салыуну юсюнден

Къабарты-Малкъар Республиканы Айырыу комиссиясыны
Б Е Г И М И

2012 жылда 3-чю февральда       Нальчик ш.        №24/1-5

кётюрюрге эркинлиги болгъан членини къуллугъун-
дан эркин этиуню  юсюнден» 2012 жылда 25-чи ян-
варьда чыгъарылгъан 24/3-5-чи номерли бегимине 
тийишлиликде Къабарты-Малкъар Республиканы 
Айырыу комиссиясы бегим этеди:

1.Азиков Азамат Гадиановични Бахсан шахар 
территориялы айырыу комиссияны къол кётюрюрге 
эркинлиги болгъан членине салыргъа. Ол 1984 жыл-
да туугъанды, бийик профессионал билими барды, 
элли (фермер) мюлкге башчылыкъ этеди.  Аны 
комиссияны къауумуна «Справедливая Россия» по-
литика партияны Къабарты-Малкъар Республикада 
регион бёлюмю кёргюзтгенди.

 2.Бу бегимни асламлы информация органлада 
басмаларгъа эмда Къабарты-Малкъар Республи-
каны Айырыу комиссиясыны Интернет-сайтына 
салыргъа.

Айырыу комиссияны  Председатели                                                             В.М.ГЕШЕВ
Айырыу комиссияны     Секретары                                                                  АТМЫРЗАЛАНЫ И.А.

Суу бла жалчытыучу объектле, 

скважинала, насос станцияла, 

каптаж сооруженияла битеу 

элледе да тинтилгендиле. Ком-

плекс социальный программа-

ланы хайырындан Кёнделен, 

Лашкута, Быллым, Элбрус элле, 

Тегенекли посёлок кеси аллына 

келген суу бла жалчытылыннган-

дыла. Бедикде 11,3 километрге 

созулгъан суу ыз  тартылып бо-

шалгъанды. 

Эл мюлкде да иш аман бар-

майды. Тууар малланы саны 

2010 жылдан эсе 13 процентге, 

ол санда ийнеклени саны уа 55 

процентге ёсгенди. Эт, артыкъ-

да сют чыгъарыу кёбейгенди (8 

эмда 54 процентге). Эл мюлк 

товарла чыгъарыучуланы эмда 

энчи мюлкле тутханланы мал 

ашлагъа, тёлю берлик ийнекле-

ни кечиндириуге къоранчлары-

ны бир кесегин къайтарыугъа 

субсидияла бериуню юсюнден 

КъМР-ни Правительствосуну 

бегими толтурулгъанды, ол иш-

Тамамланылгъан ишлени 
тинтгендиле, жангы борчла салгъандыла

Эришиуле бошалдыла, 
жерлешлерибиз хорладыла  

лагъа бла къызлагъа кубокла, 
грамотала, ахча да бергендиле.

СКФО-ну Кубогу Къабарты-
Малкъарны тау-лыжачыларына 
жетгенди. Экинчи жерге Къара-
чай-Черкес Республикадан келген 
спортсменле, ючюнчюге да дагъ-
ыстанлыла тийишли болгъанды-
ла. Ахыргъы команда хорламгъа 
итиннгени ючюн энчи саугъагъа 
да тийишли эди. Алай бла онглу 
болгъанла Терс-Къолдан Байда-
ланы Камил, Милана Темиркано-
ва, Байдаланы Жанна, Къарачай-
Черкесден Глеб Масетов эдиле.

Эришиулени къурагъанлагъа 
спонсор болушлукъ этген КъМР-
ни Спорт, туризм эм курортла 
министерствосуна, «АССА» че-
кленнген жууаплылыгъы болгъан 
обществогъа, «СКИ Эльбрус», 

чыкъла бла къызчыкъла ахырын-
да къонакъла бла бирге суратха 
тюшгендиле.

ХОЛАЛАНЫ Марзият.
Суратланы автор алгъанды.

Эришиулени бардырыугъа 
республиканы оноучулары тири 
къатышханлары, Беккаланы 
Хыйсагъа да хар затны да тап 
къурагъаны ючюн жюрек ыра-
зылыгъын билдиргенди, энди 
боллукъ эришиулеге уа Север 
Осетия-Аланияны, Ставрополь 
крайны тау-лыжачылары да  тири 
къатышырла деп ышаннганын 
айтханды. Ол судьяланы къа-
уумуна, «Эльбрус» къутхарыу 

Жаш спортчулагъа деп Москва-
дан келген жыр къауум «Корифеи 
кухни», Гайыланы Тахир, Этезла-
ны Салима, дагъыда башхала да 
тепсегендиле, жырлагъандыла.

Эришиулеге къатышхан жаш-

отрядха, милициячылагъа  да 
ишлерине жууаплы къарагъан-
лары ючюн ыспас этгенди. «Биз 
бирге ишлеп, мындан ары да 
бери Север-Кавказ федераль-
ный округдан угъай, битеу Россей 
Федерацияны регионларындан 
да  кёпле келирча этерге керек-
биз»,- дегенди. 

Беккаланы Хыйса уа респу-
бликаны оноучулары спортну бу 
тюрлюсюн айнытыугъа  андан 
да уллу эс бурурларын тилеген-
ди. Ол заманда спортда атлары 
айтылгъан жашларыбыз, къыз-
ларыбыз да бютюн кёп боллукъ-
ларын чертгенди.

1999-2000 жыллада туугъан 
жашланы бла къызланы эришиу-
леде хорламлары бла Адиб Абре-
гов, Александр Курашов, Бек-
каланы Хыйса, Аслан Афаунов, 
Элбрус районну администраци-
ясыны башчысыны орунбасары 
Арслан Улимбашев, эришиулени 
баш  судьясы Байдаланы Эдуард 
да саугъалагъандыла. Ала жаш-

«Озон», «Эльбрус» къонакъ юй-
лени, «Эльбрус» пансионатны, 
«Альпиндустрияны», «Центр-
стройну» башчыларына, дагъыда 
башхалагъа жыйылгъанла жюрек 
ыразылыкъларын билдиргендиле.    

леге битеу да 12 миллион сом 

юлешиннгенди.

Республиканы Правительство-

суну буйругъу бла сютлю малланы 

жайыу бла байламлы инвестиция 

проектлеге «Горный продукт» эл 

мюлк производство кооператив-

де 200 малгъа сют комплексни 

къурулушу эмда реконструкциясы 

киргендиле. «АПК-ны айнытыу» 

миллет проектни чеклеринде 

«Россельхозбанкны» Тырныаууз-

да къошакъ офиси 2011 жылны 

ичинде энчи мюлклерин айны-

тыргъа сюйгенлеге 150,4 миллион 

сомгъа 641 кредит бергенди.

Докладчы билдиргенича, бю-

гюнлюкде районда 335 энчи иели 

предприятие бла 839 предприни-

матель барды. Гитче эм орталыкъ 

бизнесден жер-жерли бюджетге 

5,5 миллион сом тюшгенди.  Жаш  

адамланы бизнес башламчы-

лыкъларына да къаралады, ала-

дан бек игилерин сайлау барады. 

Онбеш проектден тёртюсюн энчи 

комиссия айыргъанды. Ала ми-

яла сыныкъланы хайырланыу, 

бизнес бла кюрешгенлеге бух-

галтер жумушларын тамамлау, 

ётмек бишириу, автомобиль 

двигательлеге ремонт этиу бла 

байламлыдыла. 

Билим бериуде, саулукъ сакъ-

лауда, культурада  болум да 

сюзюлгенди, ич ишлени район 

бёлюмю къуллугъун къалай 

бардыргъанына къаралгъанды.  

«Эльбрусская управляющая 

компания» къырал учрежде-

нияны директору Хачим Маж-

гихов, Культура управленияны 

таматасы Толгъурланы Жаннет, 

чекленнген жууаплылыгъы бол-

гъан «Каббалкгипс» обществону 

генеральный директору Муса 

Шуайпов эм башхала кесле-

ри оноу этген участкалада иш 

къалай баргъаныны юсюнден 

билдиргендиле. 

Сессияда битеу сюзюлген во-

прослагъа кёре тийишли оноула 

этилгендиле эмда 2012 жылда 

районну социальный сферасын 

бла экономикасын айнытыуну 

шарт борчлары салыннгандыла.

ТЕМИРЛАНЫ Анатолий.

Интернетде 100 минг 
къол кётюрюлген 

башламчылыкъгъа 
парламентде 

къараллыкъды
… Жашаугъа сингдирирге керек-

ди Интернетде 100 минг эм андан 
да кёп къол ызла жыйылгъан 
жамауат башламчылыкълагъа 
Парламентде къарауну. Алай 
этерге анонимный Интернет керек 
тюйюлдю, башха болумлада ол 
жамауатны халын ачыкъларгъа  
болуша эсе да.  Аллай системагъа 
къатышыргъа сюйгенлени офици-
альный халда регистрация этиуню 
жорукъларын жарашдырыргъа да 
керекди.

… Хар муниципалитетде муни-
ципальный жыйылыуланы башчы-
ларын эм депутатланы тюзюнлей 
айырыула бла чекленирге керек 
тюйюлдю. Халкъ башха  чинов-
никлени ишлерине да багъа 
бичерге керекди ала  уллу къул-
лукъларына тийишли болгъанла-
рына бла къалгъанларына. Сёз 
ючюн, полицияны бёлюмюню 
начальниги районда бир жыл 
ишлегенини итогуна кёре, ол 
адам андан ары да аланы район-
ларында ишлеригине ыразы бол-
гъанлары бла болмагъанларын 
гражданла ачыкъ айтсынла деп 
предложение этерге керекди. 
Тюз ма алай этерге  керекди рай-
он араны ЖКХ-сыны башчысыны 
юсюнден оноуну да.

Уллу ишди толтуруучу власть-
ны органларындагъы Жамауат 
советлени ишлерин тюрлендириу 
да. Ачыкъ айтайым, шёндю аланы 
ишлери формальный маталлыды-
ла неда кёрсюнле дегенчадыла. 
Сёз ючюн, аланы къауумларын 
Жамауат  палата къабыл этерге 
керекди. Жамауат советле ведом-
стволаны оноучуларына жарагъан 
затла болмасынла…»

Гитче бизнесден 
тюшген налогла 

муниципалитетленикиле 
болсунла

«Кеси аллына ишлеуню, жууа-
плылыкъны эм иждивендчиликни 
тунчукъдургъан «башындан бе-
рилген садакъачыкъдан» къуту-
лургъа керекди.

Аны бла байламлы энчи на-
лог салымла бла ишлеген гитче 

бизнесден тюшген, муниципалитет 
даражалы битеу налогланы кесле-
ринде къояргъа деген предложе-
ние этеме.

…Экономика жаны бла баш 
эркинлик артыкъда уллу эм ор-
талыкъ шахарлагъа  керекдиле. 
Шахарла - экономиканы  айныты-
уну источниклеридиле эм граждан 
башламчылыкъланы мурдорла-
рыдыла. Шёндю федеральный 
арадан кёп полномочияланы эм 
ахча байлыкъланы регионланы 
къолларына бериу шахарланы ре-
гион оноучуладан къорууланыусуз 
этип къоймасын ансы.

…Жер-жерли самоуправлени-
ялагъа регион даражалы кёрюм-
дюлени тохташдырыуну эм алагъа 
ахча байлыкъланы бериуню аны 
бла байламлы этиуню къояргъа ке-
рекди. Муниципальный къуралыуну 
оноучу къаууму  аланы айыргъан-
ланы алларында отчётла этерге 
борчлудула…»

«Ара полномочияланы 
бере да, юлеше да 
билирге керекди»

«… Шёндю, айныуну жангы жо-
лунда, биз губернаторланы тю-
зюнлей айырыулагъа къайта ту-
рабыз. Аны бла бирге къыралны 
президентини эркинлиги барды 
контроль этерге да, ол не этгенине 
къараргъа да, ол санда губернатор-
ну къуллугъундан кетерирге да. Ара  
полномочияны бере да, юлеше да 
билирге керекди. Алай эсе да, аны 
бла бирге къыралгъа оноу  этиуню 
тас этмезге керекди. Къыралны 
кючюн ары-бери  чачаргъа жара-
майды.  Арачылыкъда неда арадан 
кетиуде «ётюрюк» зат болмазгъа 
керекди.

… Аныча ачыкъды Федерацияны 
субъектлерин уллула этиу алыкъа 
бошалмагъаны. Алай эсе да, бу 
сферада оюмлу эм эсеплеп иш-
лерге керекди. Гражданланы айт-
ханларын да эсге алып…»

«Осал ишлеген 
чиновникни къырал 

къуллукъчу болургъа 
эркинлиги  сыйырылыр-

гъа керекди»
Биринчиси. «Власть эм кеси 

иеликдеги» деген байламлыкъны 
юзерге керекди. Шарт тохташ-
дырылыргъа керекди къыралны 
чеклери, аны экономика жашаугъа 
къатышыуу…

Экинчиси. Бек иги затланы - къы-
рал институтланы-лидерлени жа-

шауда хайырланылгъан ишлерин 
жашаугъа сингдирирге керекди, 
алай этиуню критериясы – аны 
хайырлы болгъанын ачыкълауду…

Ючюнчюсю.  Биз битеу къатла-
да губернаторланы, мэрлени эм 
функционерлени эришиулерин 
айнытырыкъбыз.

Тёртюнчюсю. Къырал жумуш-
ланы жангыларын хайырланыугъа 
кёчерге керекди - толтуруучу болуп 
угъай, хайырланыучу болуп…

Бешинчиси. Шёндю къабыл 
этилгенди халкъгъа эм предприни-
мательлеге къыралны жанындан 
этилген жумушланы стандартла-
рын бузгъан чиновникни  ишин 
эм аны ючюн жууаплылыгъын 
къалай толтургъанына багъа 
бичерик закон. Стандартлагъа 
бузукълукъ этселе - тазирле. Ан-
дан да ары къатыландырыргъа 
предложение этеме стандарт-
лагъа  бек бузукълукъ этгенлени 
эм къайтарып-къайтарып бузукъ-
лукъ этгенлени усталыкъларын 
сыйырыргъа керекди деп. Осал 
ишлеген чиновник къуру къул-
лугъундан эркин этилип къалмай, 
аны бир бёлек жылны къырал 
неда муниципальный къуллукъчу 
болургъа  эркинлигин да  сыйы-
рыргъа керекди.

Алтынчысы. Къыралгъа башчы-
лыкъ этиуню къыйын борчларын 
тамамлар ючюн, къырал къул-
лукъчуланы тири къаууму керекди. 
Урунууну рыногуну болумун иги 
ангылагъан, къырал къуллукъчу-
ланы иш хакъларыны системасын 
жашаугъа сингдирлик къауум…

Жетинчиси. Андан ары ай-
нытыллыкъды омбутсменлени 
– правону къоруулау жаны бла 
уполномоченныйлени - институту… 
Предпринимательлени эркинли-
клерин къоруулау жаны бла упол-
номоченныйлени институтлары 
Федерацияны хар субъектинде да 
болургъа керекдиле.

«Репрессиялада да 
болургъа боллукъдула 

улутхачылыкъгъа себеп» 
Биринчи Николайны Бенкен-

дорф бла ушагъы белгилиди. 
Патчах «къызгъан темир бла 
жокъ этерге керекди улутхачы-
лыкъны» дегенинде, Бенкен-
дорф анга былай жууап этгенди: 
«Ким бла къаллыкъсыз да, госу-
дарь?»- деп.

Улутхачылыкъны юсюнден ха-
парла Россейде эрттеден бери жю-
рюйдюле… Улутхачылыкъгъа къа-
жау кюрешни къатыландырыргъа 

кереклисине сёз жокъду. Алай эсе 
да, бу пролеманы тамырлары бек 
терендедиле. Ол проблема къы-
ралны жамауат институтларыны 
контролюнда болургъа керекди, 
аныча чиновниклени проблемала-
ры да. Ма ала уллу къыйынлыкъла 
бла байламлыдыла.

…Не уллу тазалаула да хайырлы 
боллукъ тюйюлдюле къуллукъ 
этиуге къуллукъгъача къарамай, 
аш табар мадаргъача къараса, 
ол заманда ачыкъланып къыстал-
гъан уручуну орунуна башха уручу 
келирге боллукъду.

Улутхачылыкъ системаны хор-
лар ючюн, къуру властьны эм 
энчиликни юлешип къоймай, анга 
оноу этерге да, контроль этерге да 
керек боллукъду. Улутхачылыкъ-
гъа къажау кюрше ючюн жууа-
плылыкъны власть да, оппозиция 
да боюнларына бирден алыргъа 
керекдиле.

Бек тюз боллукъ эди Счётный 
палатаны Председателини къул-
лугъуна эм аудиторларына, Жа-
мауат палатаны къураугъа кан-
дидатланы кёргюзтюуню жангы 
жорукъларын шарт тохташдыр-
сакъ. Кандидатланы шёндюча 
Президент кёргюзтмей, Къырал 
Думаны Совети кёргюзтсе тюз  
боллукъду.

Улутхачылыкъгъа къажау кю-
реш кесин кёргюзтюрге кюрешиу 
иш угъай, битеу миллетни иши 
болургъа керекди. Улутхачылыкъ 
басынчакълагъанды бизни деп, 
кимден да бек къычыргъанла 
эм аланы жууапха къаты тартыр-
гъа керекди дегенле бир затны 
ангыламайдыла: улутхачылыкъ 
болумлада  репрессияла да улут-
хачылыкъны илишанлары бол-
лукъларын. Ол а кимге да аз  
кёрюнмез….»

«Коррупциягъа 
къоркъуулу къуллукъланы 

белгилерге тийишли 
кёреме...»

«…Улутхачылыкъны къоркъуулу 
къуллукъгъа санаргъа керекди деп 
предложение этеме, нек дегенде 
толтуруучу властьны аппаратында-
ча, къырал корпорацияны менед-
жментинде да, иш бла кюрешген 
чиновник уллу иш хакъ алыргъа 
керекди, юйюрню къоранчларын, 
уллу затланы сатып алгъанын 
да толу ачыкъ болурларына бой 
салып…

…Биз олигархланы хорлагъан-
быз, улутхачылыкъны да хорла-
рыкъбыз…»

Демократияны кёзбаугъа 
бурургъа жарарыкъ тюйюлдю

Владимир ПУТИН: 

Беккаланы Хыйса.

Эришиулеге къатышхан жашла бла къызла къонакъла бла.

«Корифеи кухни» ансамбль.

Тиширыуну жарсыуу
Назир, ишден къайтып келе, 

комендатураны аллында тау-
лула жыйылып тургъанларын 
кёрдю. Алайгъа бурулмай къа-
лай ётюп кетсин! Жерлешлери 
бери бош келмегенлерин сезди. 
Жыйылгъанланы орталарында 
жюрексинип жилягъан тиширы-
уну эследи. «Не болгъанды, нек 
жиляйды?»-деп сорду. Жууукъ-
лары айтдыла ишни болушун. 
Тас болгъан жашчыгъын излей 
келгенди Джамбул областьдан. 
Кимде болгъанын биледи, алай 
берирге унамайдыла да, тарыгъ-
ыргъа комендатурагъа келгенди.

Комендант, бир огъурсуз киши, 
жарлы ананы айтханына ахырыда 
къулакъ салмады, аны жарсыуу-
на эс бурмады. «Жыйырма тёрт 
сагъатны ичинде Иссык-Куль 
райондан думп бол»,-деп къойду. 
Андан сора тиширыу милицияны 
район бёлюмюне келди. Жуу-
укълары да биргесине. Назир да 
ала бла. Милицияны начальниги 
да къууандырмады. «Жашчыкъ 
Юркенов Абдурашилники болгъа-
нына документлери, туугъан жы-
лына шагъатлыкъ этген къагъыты 
да бардыла. Сизни къолугъузда 
уа бир зат жоукъду»,-деп, алай 
болду начальникни жууабы.

Чапа улу кеси да кирди аны 
кабинетине. Сёлешип кёрюрге. 
Жик -жиги бла айтды анга ур-
ланнган  жашчыкъны юсюнден 
эшитген хапарын. Алай милиция-
чы офицер ташжюрек адам бол-
гъанын ангылап, чыгъып кетди.

-Район башчыла бла демлеш-
генден хайыр чыгъарыкъ тюйюл-
дю. Сен битеу къагъытларынгы, 
заявленияларынгы, алагъа жу-
уапланы да манга бер да, юй-
юнге бар. Бу ишни мен къолгъа 
алырма,-деди тиширыугъа.

Сабий къалайлыкъ бла тас 
болгъанын ангылатыр ючюн, бир 
кесек артха  къарайыкъ. Тиши-
рыуну баш иеси фронтда эди. 
Юй бийчеси эки жашчыгъы бла 
Къазахстаннга тюшгенди. 1945 
жылда жашчыкъланы аналарына 
тели ауруу (тиф) тиеди. Аланы 
сабий юйге бередиле. Бирин, 
Къыргъыздан келип, биз башында 
атын айтхан киши алып кетгенди. 
Ким билсин, къаллай хыйлалыкъ 
бла алгъанын. Эл Советде иш-
леген жууугъуна, битеу керекли 
къагъытланы къурашдырып, тау-
лучукъну кесине «жаш этгенди».

Къойчу къошда 
даулаш  

Тиширыу башына келген па-
лахны юсюнден Къыргъызда 
Иссык-Куль районну Чолпон-
Атада жашагъан жууукъларына 
жазгъанды. Андан а анга быллай 
жууап келгенди: «Къыргъызлы 
сабийчикле бла ойнап айланн-
ган бир жашчыкъ санга бир бек 
ушайды…» Олсагъат окъуна ана 
биягъы Иссык-Куль районнга 
тебирегенди. Жашчыкъны «ата-
сы» таулагъа элтип тура эди – 
къойчу къошуна. Анда сабийин 

Малкъар халкъ 
туугъан жеринден зор бла 

кёчюрюлген кюннге

Тас болгъан сабийин он 
жыл излеп тапханды

кёргенлей, тиширыуну эси ауады. 
Эс жыйгъандан сора кесин жаш-
чыгъына атады. Ол а андан бир 
жанына къачады, бугъады, къа-
тына жууукълашыргъа унамайды.

-Аллах бла тилейме, къайтарыгъ-
ыз сабийими,-деп жалынады ана.

-Сен не тукъум адамса, биреуню 
сабийине дау этген,-деп, Абду-
рашил къатына да къоймайды. 
–Жаш меники болгъанына шагъ-
атлыкъ къагъытларым бардыла.

-Жашчыкъны, сыртын ачып,  сол 
инбашыны тюбюне къарагъыз, 
анда жара табы барды, ол жокъ 
эсе, сабий сизникиди.

Къарайдыла да, керти окъуна 
тапны кёредиле. Алай женгдир-
мейдиле. Азмыдыла жара тапла-
ры болгъан сабийле!

-Энди, алай эсе, чачын артха 
сылап, мангылайына ёргерек 
къарагъыз, анда да тамгъасы 
болургъа керекди.

Алай этедиле да, тиширыу керти 
айтханына тюшюнедиле, болсада 
сабийни  берирге унамайдыла. 
Андан сора баргъан эди тиширыу 
тарыгъыргъа органлагъа.

Тюзлюкню жакъчысы
Таза ниетли, законсузлукъну, 

артыкълыкъны къанлы жауу Ча-
паланы Назир бу ишде тюзлюкню 
керти жакъчысы болуп сюеледи. 
Урланнган жашчыкъны онюч 
жылы толгъанды. Ол ана тилин 
билмейди, школгъа жюрюмейди. 
Аны къойчу къошда тутадыла. 
Жашчыкъны къадарына асыры 
жарсыгъандан Назирни кёзюне 
жукъу кирмейди, сагъышха къал-
гъанды. 

Таулу жашчыкъны къул этер-
геди умутлары, угъай, алай а 
боллукъ тюйюлдю, не амал бла 
да аны Юркеновдан сыйырыргъа 
керекди, деген акъыл бийлегенди 
башын. Ол  СССР-ни  Ич ишлери-
ни министерствосуна жиберген 
письмосунда урланнган кёчгюнчю 
жашчыкъны анасына къайтарыр-
ларын тилейди. Къыргъыз ССР-
ни, Къазахстанны башчыларына 
да,  областьны таматаларына 
да  жазады. Ала Назирни пись-
моларын жер-жерли органлагъа 
иедиле. Къысхасы, «жюрюйдюле» 
къагъытла ары бла бери, иш а 
жеринден тепмейди.

Иссык-Куль районну устазлары-
ны август кенгешлеринде Чапа улу 
сёз берирлерин тилейди да, рай-
онда окъутуу-юйретиу ишни болу-
муну юсюнден оюмун билдиреди. 
Сёзюню ахырында Африканы  
сабийлерине кёчеди. «Анда бала-
ланы сатханларыны, аланы къул 
этерге алгъанларыны юсюнден 
газетледе, журналлада окъуйбуз. 
Ол затла, жарсыугъа, бизни къы-
ралда да бардыла»,-дегенимде, 
райисполкомну  председателини 
орунбасары Екатерина Гостьева, 
жеринден туруп: «Сен не затла 
жаншайса, шашханмы этгенсе?»-
дейди. Алай залдагъыла Назирге 
тынгыларгъа сюйгенлерин къарс 
уруп билдиредиле. Ол таулу жаш-
чыкъны хапарын айтханында, 

устазла шум болуп олтургъан-
дыла.

Сюдню оноуу
Ишни сюдге бергенден башха 

амал  къалмагъан эди. Назир, 
керекли къагъытланы жараш-
дырып, жашчыкъны анасын да 
чакъырып, аны аты бла Иссык-
Куль район сюдге заявление 
береди. Сюд дауурсуз, къаугъа-
сыз барады. Судья эки жанына 
да сёзлерин бёлмей, уллу эс 
буруп тынгылайды. Баям, ол 
таулу къатынны жарсыууна жан 
аурутхан болур эди, андан сора 
да, жашчыкъ къыргъызлыгъа 
ушамагъанын да эслегенди. Аны 
анасына къайтарыргъа деп,  оноу 
чыгъарады. Дагъыда Абдура-
шил, сюдню оноууна да бойсун-
май, сабийни берирге унамайды.

Болсада жашчыкъны андан 
сыйырдыла. Назир аны кесини 
юйюне келтирди. Кече узуну 
Ботталаны Хабибуллах, къатын-
дан кетмей, сакълап турду. «Мен 
санга велосипед, дагъыда ол 
затны, бу затны аллыкъма»,-деп, 
жашчыкъны кесине жууукълаш-
дырыргъа кюрешеди. Ол а къа-
чаргъа адыргы этгенлей турады. 

Эрттенлигинде Чапа улу, жаш-
чыкъны, аны анасын, Хабибул-
лахны да алып, уллу жолгъа 
чыкъды. Ол заманда автобусла 
жюрюмей эдиле. Назир жюк 
ташыучу автомашинаны  тохта-
тады. Водитель, оруслу жаш, 
ауузланыргъа   столовагъа ки-
реди. Назир, ызындан барып, 
кечгинлик тилеп, ол олтургъан 
столгъа чёгеди. Жашчыкъны ха-
парын башындан аягъына дери 
айтып: «Аны анасы эм жууугъу 
бла бирге Фрунзеге жетдирирге 
керекди, бир жерде тохтамай, 
ауузунг айтхан чакълы бир ахча 
береме»,-дейди.

-Капегинг да керек тюйюл-
дю, жарсыма, мен сени адам-
ларынгы барлыкъ жерлерине 
тапдырыргъа сёз береме,-деп, 
водитель аланы машинагъа 
миндирди…

Чапа улу магнитофон плёнка-
дан былай айтады:

-Ма алай, уллу къыйынлыкъ 
бла тапхан эди Жаболаны На-
урузхан жашын - он жыл излеп. 
Ала Хасаниягъа жыйышхандыла. 
Эри Жаболаны Салих урушдан 
къайтмагъанды. Тамата жашы 
Сагъыт ажымлы ёлгенди - ток 
уруп. Наурузхан кеси да дуниясын 
алышханды. Кичиси Магомет (тас 
болуп табылгъан) сауду.

Мен къыргъызлыланы бла къа-
захлыланы жаланда ариу сёз 
бла эсгерирге сюеме. Ала кёп 
таулугъа жан къалдырыргъа 
болушхандыла, баш сугъар жер 
бергендиле. Алай, жарсыугъа, 
къайсы миллетни арасында да бо-
ладыла аман адамла. Сёз ючюн, 
Юркенов Абдурашилча. Айхай 
да, огъурлу, чомарт къыргъыз 
халкъгъа анычаланы бетлеринден 
къараргъа жарарыкъ тюйюлдю.

 КЪУЛБАЙ улу Алий.

                            -ни  искусствола-
                   рыны сыйлы къул-

лукъчусу, белгили композитор 
Заур Жириков бу кюнледе 
65-жыллыгъын белгилейди. 
Ол бир ненча жыр китапны 
басмалагъанды. РФ-ни Компо-
зиторларыны союзуну члениди. 

Республикада аты кенг ай-
тылгъан адамладан бириди 
кеси да. Къабарты-Малкъарны 
искусствосун айнытыугъа уллу 
кюч-къыйын салгъанды. Би-
теу жазгъан жырларыны бла 
романсларыны саны 300-ден 
атлайды: «Ладонь для птиц», 
«Журавли», «К тебе», «Моя 
весна», «Листопад», «Подобна 
ты маю», «Снег идёт» эм баш-
хала. Фортепианогъа, струнный 
квартетге, скрипкагъа да кёп 
музыка пьеса жазгъанды.

Т
ворчестволу коллективле 
бла да ол тири ишлегенди: 

малкъар театрда «Ёрюзмек», 
къабарты театрда –«Келин-
лени даууру», гинжи театрда 
уа-«Ызлыкълы тарых»-бу спек-
такльлеге музыка жазгъанды. 
Къабарты жомакълагъа кёре 
уа «Бёрюню ашыгъы» деген 
музыкалы таурухну да къурагъ-
анды. Дагъыда «Юч хазыр» 
деген музыкалы жомакъгъа 
да либреттону композитор кеси 
жазгъанды. 

Заур Жириков Нальчикде ту-
угъанлыкъгъа, ёсген а Алтудда 

этгенди. Бу элде жашагъанды 
урушха дери аты кенг айтылгъан 
уста къобузчу Индрис Кажаров. 
Элли тойлада, башха къууанчла-
да да Заур    халкъ жырланы, 
къобуз тартыуланы,  зикирлени 
эшитгенди. Нёгерлери бла бирге 
аллай затлагъа къатышыргъа да 
итиннгенди. 

Ж
ашыны музыкагъа хуне-
рин эслеп, анасы аны 1958 

жылда Нальчикдеги 1-чи но-
мерли музыка школ-интернатха 
келтиреди. Ол заманда мында 
республикагъа музыка жаны бла 
кадрла хазырлай эдиле, сабийле-
ни уа бери гитчеликден ала эди-
ле. Жириков да аланы санында 
эди. Башха программадан сора 
да, фортепианода согъаргъа да 
юйренеди мында.

1960 жыллада Къабарты-Мал-
къарны Композиторларыны со-
юзу семинарла бардыра эди. Ол 
заманлада кадрланы ёсдюрюуге, 
фахмулу сабийлени окъутуугъа 
энчи эс бёлюннгенди, тийишли 
къайгъырыу да болгъанды. Ма 
аны хайырындан фахмулары  
айныгъанды, артда уа белгили 
болгъандыла профессионал 
композиторлача Жеттеланы Му-
стафир, Джабраил Хаупа, Заур 
Жириков эм башхала. 

Ю
ч жылны ичинде аны бла 
композитор Мухадин Балов 

кюрешгенди. Аны бла компози-
циядан дерслерин Заур артда 

бек магъаналылагъа санагъ-
анды. Ол кезиуде  бек жашлай 
жазгъанды Жириков биринчи 
жырларын да-Гуртуланы Бертни, 
Хабас Бештоковну, Анатолий 
Бицуевни эм башха поэтлени 
назмуларына.

Музыка школдан сора ол 
Нальчикни музыка училищесине 
киреди. Аны тауусхандан сора 
бютюнда терен билим алыргъа 
итинип, Ленинградны (шёндюгю 
Санкт-Петербургну) консерва-
ториясына-композиторла ха-
зырлагъан бёлюмюне –киреди. 
Мында эки жыл окъугъандан 
сора, хауасы келишмей, ол 
Москвадагъы Гнесинле атлы 
институтха кёчеди. 

Ч
ыгъармачылыкъ жаны бла  
70-80-чи жылла бек бай эди-

ле анга. Ол кезиуледе жазгъан-
ды Заур айтхылыкъ жырларын 
да. Чыгъармаланы Къабарты-
Малкъарны, Москваны, Ленин-
градны да белгили жырчылары 
айта эдиле. Бютюнда Заур Тутов 
аламат жырлай эди аланы. 

Жырларын да жаза, Заур 
Асланбиевич кёп тюрлю жерде 
ишлегенди: Нальчикни куль-
тпросветучилищесинде, къа-
барты бла музыка театрлада 
(биринчисинде, литература бё-
люмню таматасы болуп, экин-
чисинде уа-звукорежиссёр). 
Алай жюрек ырахатлыкъны 
уа ол музыка чыгъармаларын 

жазгъанда тапханды. Къабар-
ты-Малкъарны Культурасыны 
кюнлери Москвада, Винни-
цада, башха шахарлада да 
бардырылгъанда, аланы сах-
наларында жырланнгандыла 
Заур Жириковну жырлары. Ол 
а республиканы  культурасыны 
болумун кёргюзтген юлгю эди. 
Нек дегенде хар жерде бирча 
къызыу карсла бла тюбеген-
диле аны «К тебе», «Берёза 
над ущельем», «Ладонь для 
птиц» деген эм башха жыр-
ларына. 

Б
ашха жерледен эсе музы-
ка театрда кёбюрек ишле-

генди Заур. Мында биринчи 
миллет музыка комедиясы 
да жазылгъанды- «Жюрекни 
тасхасы», андан сора да, 
«Амманы къайтарыгъыз», 
«Келинлени даууру» деген эм 
башха ишлерин сагъыныргъа 
боллукъду. Бир къауум мил-
лет спектакльлеге музыка  да 
жазгъанды. 

Энди уа Заур Жириков биз-
ни къаллай аламат жыры бла 
къууандырлыкъ болур деп 
сакълаучу эдиле аны чыгъар-
маларын. Бюгюн да сакълай-
дыла. Кёп жюрек жарытханды 
аны жыры, кёп ыразылыкъ ал-
гъанды ол адамладан-фахму-
су бла жамауатына эстетика 
зауукълукъ бергени ючюн да. 

БИТТИРЛАНЫ Аминат. 

Заманнга бойсунмагъан жырла
КУЛЬТУРА

ТАНЫШЫУ

Кёп болмай Тырныауузну 
Культура дворецинде, «Эль-
брусоид» къурап, концерт бол-
гъанды. Аны баш мураты  ша-
харны жамауатын фондну иши 
бла танышдырыргъа эди. Бу 
ингирге  Нальчикден, Москва-
дан келген, мындагъы артистле 
да  къатышхандыла. Аланы хар 
бирини да бар эди кёргюзтюр, 
эшитдирир затлары да. 

Бек башы, «Эльбрусоид»  
«Таза ниетле – огъурлу ишле!» 
деген сёзлени кесине лозунг 
этип, алагъа кертичилей къа-
лады. Ол интернационалист 
организацияды. Анга малкъар-
лыла бла къарачайлыла аслам 
жюрюгенлери белгилиди, алай 
анда башха кавказ миллетлени 
келечилери да толу ангылау, 
шуёхла да табадыла. Фонд ал-
лындан окъуна жаш адамлагъа 
болушлукъгъа деп къуралгъан 
эди да, мында ала культура-
ларын, ахшы адет – тёрелерин 
билиуге уллу эс бурулады, 
белгили адамла бла тюбешиу-
леге келгенле да кёп жангы зат 
эшитип кетедиле. 

Аны сайтына киргенлени 
саны ёседен ёсе барады, бай 
библиотекасы, фонотекасы да 
бардыла. Москвада окъугъан 
студентлеге деп  окъуу жылны 
аллында бла ахырында ара 
шахарны уллу залларындан би-
ринде байрам концертле къу-
раладыла, «Эльбрусоид» деген  
ат бла тюрсюнлю журнал да 
чыгъып турады. Аны студия-
сында  къарачай – малкъар 

Артдан-артха урушну ветеран-
ларыны саны аздан-аз болуп 
баргъаны хакъды. Аны себепли 
аладан саула жаш тёлюню па-
триот ниетде юйретиуде жууаплы-
лыкъларын артыкъда бек сезе-
диле, ол ишге болгъан кючлерин 
саладыла. 

Аллайладан бирлери урушну 
бла Урунууну ветеранларыны 
«Эстафета» халкъ хорун къурагъ-
ан эм аны ишине тири къатышхан 
Ольга Николаевна Мочиевская. 
Ол КъМР-ни Урунуу эм социаль-
ный айнытыу министерствосуну  
2-чи номерли департаментинде 
биринчи ветеран организаци-
ягъа кёп жылланы башчылыкъ 
этгенди.

Бюгюнлюкде къадар аны биз-
ден айыргъанды. Алай бу жыйын 
адамны уллайгъанланы кёллерин 
алыргъа, алагъа жыр саугъа 
этерге сюйген тиширыуну къал-
лай уллу магъанасы болгъанын 
энди артыкъда бек сезебиз. Ол 
къалай эринмегенлей, эрикме-
генлей хазырланыучу эди байрам-
лагъа, ветеранланы туугъан кюн-
лери бла алгъышларгъа, алагъа 

жыр саугъа этерге. Жандауурлукъ 
концертле бла интернатлагъа, 
больницалагъа, госпитальлагъа, 
инвалидлени, уллайгъанланы юй-
лерине терк-терк баргъанды.

Жамауат ишсиз туралмагъ-
ан ветеран, кече жатмай, сурат 
стендле эм альбомла жарашдыр-
гъанды. Аны кюндюз бош заманы 
хазна болмагъанды. Школла, 
бийик окъуу юйле, училищеле 
хар заманда жаш тёлю бла тю-
бешиулеге аны чакъыргъандыла. 
Жарыкъ кёллю ветеран а алада 
уруш темагъа ушакъ этгенди, 
жырлагъанды. 

Къайры барса да, кесин сюй-
дюргенди. Аны ючюн эди аны бла 
тюбешиуге студентлени, устаз-
ланы алай кёп жыйылыучулары. 
Мен кёп окъуу юйлени къабыргъа 
басмаларында Ольга Николаев-
наны сураты салынып туруучусун 
кёргенме. Артыкъда ол Нальчик-
де 4-чю номерли орта школгъа, 
ветеранланы Нальчик шахар эм 
республикалы советлерине терк-
терк баргъанды, алагъа шефлик 
этгенди. 

Чынтты патриот О.Н.Мочиевская 

кесини юйретиу ишинде Уллу Ата 
журт урушда совет халкъны къый-
ынын тёбен этерге кюрешгенле-
ни бетлерин ачыкъларгъа уллу 
къыйын салыучу эди. Западны эм 
кеси политиклерибизни бла та-
рыхчыларыбызны бир-бирлерине 
Уллу хорламны магъаналыгъын 
айтхан заманда, кимлеге эсе да 
бирлеге махтау бериучюлерине 
бек чамланнганды. Совет адам-
ланы урушда, тылда да адам 
айтып болмазча жигитликлерин 
шарт юлгюле бла кёргюзтюрге 
бек сюйгенди. 

Быллай патриот тиширыуну 
– Ольга Николаевна Мочиев-
скаяны - аты эсибизде турур 
ючюн,«Эстафета» хорну художе-
стволу совети аны намысына жыл 
сайын тюбешиуле къураргъа, 
концерт программала жараш-
дырыргъа, ветаранлагъа, школ-
ланы, башха окъуу юйлени жаш 
тёлюлерине той-оюн кёргюзтюрге 
деп келишгенди.
                                    В.ЗВЕДРЕ,
Ветеранланы «Эстафета» халкъ 

хоруну художестволу советини 
председатели.

Юйге кетерге ашыкъмагъандыла
тиллеге кёчюрюлген жомакъла, 
фильмле да  кёплени сюйген дис-
клерине  айланнгандыла. 

Аны баш офиси Москвада 
орналгъанлыкъгъа, Нальчикде, 
Карачаевск шахарла да ишлей-
диле. Фондну хайырындан 50 
жаш юйюр къуралгъанды. Мында 
спортну да унутмайдыла. Аны 
командалары, футболда, дзю-
дода усталыкъларын кёргюзтюп, 
Европаны бек бийик тёппесине 
– Элбрусха - да чыкъгъандыла.

Концертде ары жыйылгъан-
ланы Нальчикде бёлюмюню 
таматасы Аналаны Марат ала 
бардыргъан ишле бла шагъырей-
лендиргенди. Ол фондну тарыхы 
2003 жылда 19-чу майда  аны ке-
сини энчи сайты ачылгъаны бла 
башланнганын эсгертгенди. Ол 
заманны ичинде бир фонд талай 
проектни тамамлагъанын, хар 
жылдан сынау ала, тамблагъы 
кюннге да базыныулу къарагъа-
нын айтханды. 

Озгъан жыл «Эльбрусоидни» 
таматасы  Тотуркъулланы Алий-
ни башламчылыгъы бла  «Барс 
Эл» регионла аралы жамауат 
организация да  къуралгъанды. 
Аны муратыны юсюнден да ол  
былай дегенди: «Бизге жамауат 
организация керекди, халкъы-
бызны «акъылы, намысы, бети да 
болгъан». Аны члени къайсы пар-
тиягъа киргени, къайсы диннге 
табыннганы  бизге башха тюйюл-
дю. Хар жангы башламчылыкъ 
да эртте унутулгъан ишди. Жангы 
биригиу халкъ бла, халкъ да аны 
бла бирге болур ючюн, Къара-

чайда, Малкъарда да бурун за-
манлада ишлеген «тёрени» эсге 
алып, аны бюгюннгю жашаугъа 
жууукъ этсек керекди…»

Андан сора сахнагъа айтхы-
лыкъ къаячы, Эверестге эки 
кере да ёрлеген Ёлмезланы 
Абдул – Халимни бла Россейни 
халкъ устасы Бачиланы Хамзат-
ны чакъыргъандыла. Ала «Барс 
Элни» жер-жерде  болгъан жый-
ылыуларыны юсюнден билдир-
гендиле. Малкъар къарындашла 
бла бирге болгъанларын айтыр 
ючюн Къарачайдан башда сагъ-
ынылгъан организацияланы уч-
редительлеринден бири Чотча-
ланы Ахмат да келген эди. Аны 
коллегасы Герийланы Абузеит а 
Къабарты – Малкъарда барлыкъ 
съездни хазырлагъанладан 
бириди. Фондну Нальчикдеги 
бёлюмю бир къауум жамауат 
организацияла бла шуёхлукъ 
жюрютеди, ол санда «Жангы 
толкъун» деген Элбрус районну 
жаш тёлю жамауат биригиую   
бла да. Аны таматасы, КъМР-ни 
Жаш тёлю палатасыны башчы-
сыны орунбасары Ёзденланы 
Расул да, «Эльбрусоид» къо-
накъгъа Тырныауузгъа келгенин 
ахшы ишге санап, мындан ары 
да быллай тюбешиулени кере-
клиликлерин билдиргенди.

Концертде бир къауум видео-
ролик да кёргюзтюлюннгенди. 
Алада башында айтылгъан 
фондну бла организацияны 
юсюнден айтылгъанды.

Хар замандача, «Эльбрусо-
идни» жыйылыуунда жыргъа, 

Эсгериу

Огъурлу ыз

Чапаланы Назирни аты халкъыбызны кёбюсюне  белгилиди. 
Ол Орта Азияда малкъарлы жашчыкъланы бла къызчыкъланы 
ана тиллеринде окъутууну къурар ючюн, кёп къыйын салгъан-
ладан бириди. Кеси Къыргъыз ССР-ни Иссык-Куль районунда 
алгъа Григорьевка, ызы бла Семёновка элледе 7-чи класслада 
математикадан дерсле берип тургъанды. Школну директору, 
районону таматасы болуп да ишлегенди.

Назир (жаннетде жатсын) дуниядан кетгенди. Жалгъан дау 
бла туугъан жеринден къысталгъан малкъар халкъны ачыулу 
къадары аны жюрегин кюйдюрген эди. Бизге этилген зорлукъ 
анга кече, кюн да тынчлыкъ бермегенди. Миллетими хар ада-
мыны жарсыууна, башха болмай, ёз къыйынлыгъынача къа-
рагъанды. Бюгюн газет окъуучуланы Чапа улуну магнитофон 
плёнкагъа жаздырып къойгъан эсгериулерини бир кесеги бла 
шагъырей этерге сюеме.

тепсеуге да жер табылгъан-
ды. Алгъа къараучуну Тыр-
ныауузну Будайланы Руслан 
башчылыкъ этген «Салам» 
сабий тепсеу ансамбли къу-
уандыргъан эди. «Арабеск» 
юлгюлю ансамбльни солист-
касы Этезланы Сапира да 
хореографиягъа усталыгъын 
кёргюзтгенди. Аппайланы 
Алим а, кесини жырларындан 
сора да, аранжировкалары 
бла белгилиди. Ол  аладан 
бир къауумун эшитдирген эди. 

А п п а й л а н ы  И с л а м г ъ а 
бла Габаланы Тенгизге да, 
зал жарыкъ тюбеп, къызыу 
къарсла бла ашыргъанды. 
Къабартылы жаш Мурат Со-
нов эрттеден да жюрюте-
ди шуёхлукъ фонд бла, ол 
да  аны концертине  сыйюп 
къатышханды. Жаш жыр-
чыла Хапаланы Лейля бла 
Гергъокъаланы Халимат да  
келгенлеге жырларын саугъа 
этгендиле. Лейля «Эльбру-
соид» къурагъан «Караоке» 
жыр эришиуде хорлагъан 
эди. Халимат а, музыка теат-
рны солисткасы,  Къулийланы 
Къайсын атлы малкъар къы-
рал драма театрны актёру 
Мызыланы Аубекир бла бирге 
концертни да бардыргъанды. 

Жашла,  къызла  байрам 
ингирден сора да юйге ке-
терге ашыкъмагъанды. Ала 
культура дворецни фойесинде  
жарыкъ той къурагъандыла.

САРАККУЛАНЫ Асият.

Тинтиучюлени 
умутлары

Бир-бир тинтиуле, Хеопсны  
пирамидасында бир  жашырын 
къабакъ эшик барды деп,  ий-
наныпдыла. Аны ары жанында 
уа бир сейирлик затла  букъду-
рулуп турадыла, дейдиле ала. 
Бу  деменгили  къурулуш нек  
ишленнгенин алыкъа бир киши 
да билалмайды.

Жашырынлыкъла пирамиданы 
ахыргъы къабакъ эшигини ара 
жанында  жабылып тургъан суна-
дыла тинтиучюле. Алимле  бу къа-
бакъ  эшикни 2012 жылда ачаргъа  
таукелленипдиле.  Scoutek деген 
британлы робототехника  компа-
нияны специалистлери ол ишни 
къолгъа алып турадыла. Ала 
аны бла кюрешгенли 140 жыл 
озгъанды.

1872 жылдан бери  кюрешедиле 
алимле Патчах тиширыуну ахы-
рыда тинтилмеген  политикасына 
элтген жолну ахырына жетерге. 
Ары элтген тешик уллу гранит 
таш буштукъ бла бителипди. 
Жашырын камера ол  буштукъну 
ары жанында сунадыла эксперт-
ле. Алай  адамла ары киралмай 
турадыла, нек дегенде ол  тешик-
ни  уллулугъу 20х20 сантиметр 
ёлчемдеди.

Немисли алим Рудольф Гантен-
брик ол тешикге кесини роботун 
биринчи кере 1993 жылда жибер-
ген эди. Ол а, бара-бара, ол «таш 
буштукъгъа» жез сапчыкълары 
болгъан эшикчикге тирелген эди. 

Андан сора уа уфологла быллай 
оюмларын жайгъан эдиле – ол 
эшикчикни ары жанында тамаша-
лыкъ байлыкъла сакъланадыла 
деген оюмну. Анда жокъ болуп кет-
ген Атлантиданы китаплары, башха 
тамашалыкъ байлыкъла, бирси 
планеталадан тюшген затла да бар-
дыла, ала уа буруннгулу египетлиле 
башха аламдан келген «адамла» 
бла байламлыкъ жюрютгенлерине 
шагъатлыкъ этедиле, дейдиле тин-
тиучюле. 

Уллу даражалы алимле окъуна 
былай айтадыла: пирамидалада 
жез эшик сапчыкъланы къой, баш-
ха металладан ишленнген затланы 
шёндюге дери бир киши да тапмагъ-
анды. Алай 2002 жылда ол элберли 
эшикни къатына гусеницалы узакъ-
дан жюрютюлген Pyramid Rower 
деген робот жууукълашхан эди, ол 
эшикге тешик этип, ары телекаме-
раны сукъгъан эди. 

Алай бла уа уфологла битеу умут-
ларындан къуру къалгъандыла. 
Аны ичинде бир зат да жокъ эди. 
Болсада тинтиучюле эшикни ары 
жанында узакъда, къаллай эсе 
да, бир къужур эшиги болгъан ото-
уну эслеген эдиле. Биринчи эшикге 
дери барлыкъ дагъыда бир роботну 
ишлер ючюн, дагъыда 9 жыл керек 
болгъанды. 2002 жылда да алимле 
ол эшикни жашырынлыкъларына 
эс бургъан эдиле, алай кеслерини 
оюмларыны эм гурушхалыкълары-
ны юслеринден ачыкъ бир зат да 
айтмагъан эдиле.

2011 жылда уа алимле «Джеди» 
деген аты болгъан роботну-жылла-

ны болушлугъу бла биринчи эшик-
ни суратха ары жанындан тюшюр-
ген эдиле. «Джеди» алгъыннгы 
роботну ишин, хазна тюрлендир-
мей, къайтарып этген эди. Кертиди, 
эндоскопха ушатылып ишленнген 
бу робот эшикни ары жанына тынч 
ётген эди эм эшикни ары жаныны 
кёрюмдюсюн бютюнда жарыкъ 
кёргюзтген эди: эшик бек тынгы-
лы сыйдамланыпды. Эшикни бир 
жанына ётген жез ёзекле, кертиси 
бла да, сапчыкъла болгъанлары 
ачыкъланнган эди. 

Алай бу гитче илляу эшикчикде 
ачылгъан «дюймовочкала» не 
затладыла? Съёмка ачыкълагъа-
ныча, ары жанындагъы жашырын 
камера дагъыда бир элберли эшик 
бла бегитилип турады. Эксперт-
лени оюмларына кёре, ол эшик-
чикни ары жанында дагъыда бир 
жашырын мекям неда жашырын 
къабакъ болургъа керекдиле.

Алыкъа уа археологланы баш 
магъаналы жангы ишлеринден 
бирлери 4500 жыл мындан алгъа 
жашырын камераны полунда къы-
зыл бояу бла жазылгъан иероглиф-
лени тапханларыды. Аланы окъур-
гъа къолдан келсе,  пирамиданы 
тюбюнде къужур тоннельле нек 
ишленнгенлери белгили боллукъду 
деп, умут этедиле тинтиучюле.

Хеопс не затланы 
букъдургъан эди?

Французлу архитектор Жан-
Пьер Уден айтханнга кере, Айт-
хылыкъ пирамиданы тюбюнде 
бир угъай, эки жашырын камера 
болургъа боллукъдула. Уден пира-

миданы ичинде ол мекямланы 
америкалы египтолог Боб Брай-
ер айтхан затланы 3Д – моде-
лированияны болушлугъу  бла 
тинтип къарагъандан сора кёр-
генди. Археологну оюмуна кёре, 
ол отоулада мебель сакъланып 
турады, ол затланы уа фараон 
Хеопс ол дунияда жашагъан 
заманда хайырланыргъа керек 
эди. Аллай мекямла, сёз ючюн, 
Хуфуну атасы Снефуну пирами-
дасында бардыла. Ким биледи, 
эски проектни фрагментлери 
айтхылыкъ пирамидада хайыр-
ланылгъан болурламы?

Археологла Жак Вардо эм 
Франс Дарман а башха тюрлю 
оюм этедиле. Алыкъа адамла-
ны кёзлери кёрмеген мекямны 
ичинде Хеопсну анасы Хефе-
кесни мумиясы да бар сунадыла 
ала. Иш а былай болгъанды: 
1925 жылда Хеопсны анасыны 
асыралгъан жери табылгъан 
эди, алай Хефексни ёлюгюню 
мумиясы анда жокъ эди. Былай 
болгъан болур деген да барды 
– аны жашы Хеопс кеси ёлген-
ден сора анасыны къабырын 
кесиникини къатына кёчюртюрге 
осуят этген болур эди. Дагъыда 
быллай оюм да барды: жашы-
рын камерада Хеопсны сарко-
фагыны къатында анасыныкъы 
да болургъа боллукъду. Ичинде 
бир зат да болмагъан камера уа 
адамланы алдар ючюн ишленн-
ген болур эди. 

«Комсомольская правда» 
газетден.

ХАР НЕНИ ДА БИЛИРГЕ СЮЙГЕНЛЕГЕ

Тамашалыкъ пирамиданы ахыргъы жашырын  
къабагъын быйыл ачаргъа боллукъдула

ъМРъМРК

СОРУУ-ЖУУАП

Нарт айтымла

Чегем чучхурла жылны не ке-
зиуюнде да ариудула. Мындан 
бир-эки жыл алгъа, иссилик 
къысханда, бери республика-
ны районларындан бла ша-
харларындан эм Ставрополь 
крайны санаторийлеринден  
уллу автобусла бла окъуна 
келип, зауукълукъ алып ке-
тип тургъандыла. Адамлагъа 
олтурур жер болмагъанлай, 
Черек жагъада столла салып, 
аякъларын муштухул келген 
Чегем суугъа жиберип солуй 
эдиле. Къышда уа ала бютюн 
аламат кёрюнедиле. Быйылча 

Былтыр бла тенглешдиргенде, 
быйыл январь айда республиканы 
жолларында аварияланы саны би-
ле-биле азайгъанды.  2011 жылда 72 
адам ачыгъан эсе, быйыл аланы саны 
52-ге тюшгенди. Ёлгенлени саны  да 
35,2 процентге кем болгъанды.

Ол а ГИБДД-ны къуллукъчулары со-
циальный магъаналы профилактика 
ишле бардыргъанларыны хайырын-
дан болгъанды. Юлгюге, «Жаяу», 
«Борчлу» деген атла бла рейдлени 
келтирирге боллукъду. Жол-патруль 
службаны инспекторлары, школлагъа, 
сабий садлагъа барып,  алада жолда 
жюрюуню къоркъуусузлугъуну юсюн-
ден ушакъ этгендиле. Жангы жылны 
байрамы белгиленнген кюнледе, 
кече-кюн демей, орамлада низам тох-
ташырына къайгъыргъандыла, аман-
лыкъчылыкъны къаллай тюрлюсюне 
да къажау кюрешгендиле.  

Жолда жюрюуню жорукъларына 
бузукълукъ этген водительледен бла 
жаяу адамладан 40 мингден асламы  

Ата сёзю - заман кёзю

РФ-ни МВД-сыны «Баксанский» рай-
он аралы бёлюмю Дугулубгей элде эм  
Бахсан шахарда энчи юйлени эркинлик 
къагъыт алып къармагъанда регистра-
циялары болмагъан сыйдам быргъылы 
«Иж» эм «Сайга» къауалла, алагъа 
жарарыкъ 12 миллиметр калибрли 11 
патрон табылгъандыла. Бусагъатда ала 
«Криминальное оружие» информация 
араны базасында тинтиле турадыла. 
Полиция дагъыда Нальчикде эки ой-
научу зал жапханды. 

Нальчикде Чечен орамда жашагъ-

Табийгъат

Чынтты къышны 
сейирлик накъышлары

сууукъла къаты тутханларында 
уа, шахарда къабышдырып 
къояды дерча алаша темпера-
тура аз кибик,  биз жомакъны 
дуниясына келип къалдыкъ.

- Чучхурла быйылча хычыуун, 
накъышлы бузлап кёрмеген-
биз, - дейдиле алайдагъы ка-
фелени иелери, ол тийреледе 
сатыу этген тиширыула да. 
Кертиси да алайды.

Чучхурла къыш айлада хар 
жыл сайын да бузлайдыла, 
алай шёндюча сууу буз кёпюр 
болуп бир да кёрмегенбиз. Ба-
шындан сыныкъла юзюлюрге 
боллугъундан да къоркъмай, 
солургъа келгенле аны юсюнде 
суратха тюшерге сюйгенлери-

не да сейир этерча тюйюл эди. 
Табийгъат кеси ишлеген ою-

ула эталлыкъ уста хазна та-
былсын. Суу саркъгъан жерде 
аз-маз тамгъаны да омакъ 
суратла къурайды. Сууукъ аязда 
бир кесек сюелген къызлагъа уа 
къызыл ингиликни хауа бояусуз 
кеси жагъып къояды.

Сууугъуракъ болгъанла уа жы-
лыныргъа кафелеге киредиле. 
«Къурманда къонакъда» деген 
мекямны алыкъын аты жокъду, 
алай солургъа келгенле кеслери 
атап къойгъандыла бу атны. Аны 
иеси Тохаланы Къурман хар кел-

геннге керти къонакъбайлыкъ 
эте билгенин кёрюп айтхандыла 
алай.

 Бу сау къаллыкъ, кафесин 
къаягъа къысып ишлегенди, 
ол азлыкъ этеди деп, аны жаны 
бла «басхыч» салгъанды. 222 
атлауучну басып ёрлеген кюн-
люм жанында Чегем чучхурла 
башланнган тенгликге чыгъып 
къалады. 

Тюбюнден ёрге угъай, башын-
дан энишге къарасанг, чучхурла 
ариулукълары бла арталлыда  
башха тюрлюдюле. Быллай 
кёз къаматхан тамашалыкъгъа 
къарагъан къууанч эсе, бийикге 
чыкъгъанла табийгъатны сей-
ирлигине сюймеклик сёзлерин 
айтып тюшедиле.

«Сууукъдан къабышханла» уа 
жылыныргъа кафеге ашыгъа-
дыла. Бир къабыргъасы сууукъ 
къая болгъанлыкъгъа, аны 
ичи жылыды. Эрттегили таулу 
юйге кирсенг, кёзюнг кёргеннге 
къууана, жылыннган да эте-
се. Ашап  да башлагъынчы, 
хычинлени бла шишликлени 
ийислеринден тояса. Ала уа 
терк къармашмасанг, терк суууп 
къаладыла.  Алай болмаз ючюн, 
ашны, бегирекда жал бауурну, 
тюбюнде «шайтан отчукъ» этип 
бередиле,  алгъыш айтыргъа 
заман табылырча.

Тоха улуну келген таулулагъа 
ала ары дери эшитмеген нарт 
сёзлени айтып къууандыргъан 
дагъыда бир иги тёреси барды. 

-Алан, быланы къайдан та-
бып, эсингде да тутуп тураласа, 
- дегенибизде, былай деди:

-Анамдан эшитгенлерими 
жазып турама, артда халкъгъа 
керек болурла деп. 

Ол бизни кёп сакълатмай, 
бу чам тизгинлени терк окъуна 
къурашдырды:
Къая эрининде сюеледи
Айыры мюйюзлю жугъутур.
Аман тиширыу юйюнге кирсе,
Юйюнгю арты бла къурутур.

-Сиз, журналистле, жазыу-
чуланы, ким айтханны да кеси-
гизникича кёргюзтюп къойгъан 
къылыгъыгъыз барды. Автор 
Тоха улу болгъанын унутмагъ-
ыз,- деп, бизни кюлдюрдю.

Ариу табийгъатынгы кёрсенг, 
чынтты таулу лакъырданы 
эшитсенг, хант къангада ол-
туруп, миллет ашарыгъынгы 
татсанг, жюрегинг къууанмай 
къалай къаллыкъса. Чегем 
чучхурлагъа ол кюн келип, 
къууанып къайтханла, бизден 
сора да, бар эдиле.

МАМАЙЛАНЫ Алий.

«Юйге компьютер алгъанлы жылгъа 
жууукълашып келеди. Болсада мен ол 
саулукъгъа хата сала болур деп ише-
климе. Жашыбыз а аны аллындан кече, 
кюн да кетмей олтурады.

Бирде компьютер алгъаныбызгъа 
сокъураннган да этебиз. Алай  заман 
бла бирге атларгъа кереклисин да 
ангылайбыз. Аны адамны чархына 
къаллай бир къоркъуулу болгъанын 
ангылатсагъыз эди».

АЛИЙЛАНЫ Нафисат.

Бу соруугъа жууап этерин медицина 
илмуланы кандидаты, врач-терапевт, 
Нальчикде бешинчи номерли поликли-
никаны таматасы Марина Султановна 
ЕМУЗОВАГЪА  тилегенбиз.

-Арт жыллада бизни жашауубуз иги 
да тюрленнгенди. Бир къарачыгъыз, 
компьютерни аллына олтурмагъан ким 
къалгъанды?! Ыннала, аппала, гитче  
сабийле окъуна да...  Жаш адамла «Бир 
класслыланы»,анга ушагъан башха 
сайтлагъа да кирип, сагъатла бла ту-
радыла, абаданыракъла политикадан, 
бола тургъан ишледен хапар билирге 
сюйюп ачадыла аны. 

Башхала да кими иш сурай, тюрлю-
тюрлю сорууларына  жууапла излей 
сагъатла бла олтурадыла. Энди анга 
юйренчек болгъанбыз. Ишде да ком-
пьютерсиз болмайбыз. Экранны ал-
лындан хазна кетмей, ашларын да аны 
аллында ашагъанла бардыла

Сёзсюз, компьютер кёп жаны бла хай-
ырлыды. Биринчиден,  адамла бир бир-
лери бла бетден-бетге тюбешиуню къоя 
барадыла. Саулукъгъа да аны хатасы 
болмай амалы жокъду,нек дегенде 
аны  радиациясы барды. Ол себепден 
аны аллында сагъатла бла олтурууну,  
кёзюнгю къакъмай экраннга  къарап 
турууну  бир игилиги  жокъду. Бютюн 
да бек а сабийлеге эмда  акъылбалыкъ 
болмагъанлагъа. Ёсюп келгенни, сюеги 
иги да къатхынчы,  аркъасын гуппур 
этип  олтургъаны бек аманды. Кёзлери-
ни арыгъанларын, къыйналгъанларын 
а айтмай окъуна къояйыкъ.

Аны себепли юйюнде компьютери 

Кафени таматасы Тохаланы 
Къурман.

Чабдарланы Жамира бла Диана Мезова этген хычинлени  
энчи татыулары барды.

Анжела Мезова биширген 
шишликлени ким жаратмаз?!

Чегем чучхурла къышда 
артыкъда ариудула.

болгъан адам сабийини аны аллында 
олтургъан сагъатларын къаты контроль-
да тутаргъа керекди. Хар эки сагъатдан 
бир жыйырма минутну кёзлеге, ар-
къагъа, боюннга, башха да санлагъа 
солуу берирге тийишлиди.

Ары-бери айланып, санланы къымыл-
дата, онг бар эсе, арбазгъа, балконнга  
чыгъып, таза хауада солургъа. Кёзлени 
солутур ючюн а, компьютерден сора 
китап, журнал окъумазгъа кюрешигиз. 
Бек игиси уа, ауукъ заманны ичинде 
аланы къысып турсагъыз. 

Арт заманлада ноутбукну хайыр-
ланнганланы саны да ёсе барады. 
Кёпле аны тобукъларына салып, алай 
этедиле жумушларын. Ол а саулукъгъа 
бек аманды, аны къой, алай этгенлени 
сабийлери болмай къалыргъа окъуна 
боллукъду. 

Алайды да, шёндюгю дунияда  ком-
пьютерсиз болалмазлыгъыбызны 
ангылайбыз. Алай аны хайырланыуну 
мардасы болургъа кереклисин да унут-
мазгъа керекбиз. Саулукъ бир тозураса, 
артха къайтаргъан къыйын боллугъун 
эсде тутугъуз. 

Басмагъа ХОЛАЛАНЫ
Марзият хазырлагъанды.

Суратны автор алгъанды.

январьда  административ жууапха 
тартылгъандыла. Ол а озгъан жылны 
ол кезиую бла тенглешдиргенде 20 
процентге кёпдю. Ичги ичип автома-
шина жюрютген 610 водитель къол-
гъа тюшгенди. Праволары болмай 
рульгъа олтургъан 389 адам  жууапха 
тартылгъанды. Алай сабийлени транс-
портда къоркъуусуз жюрюрлерине 
къайгъырмагъанла, къоркъуусуз-
лукъну шинтиклерин эм бел бауларын 
хайырланыргъа уллу кёллюле алыкъа 
кёпдюле.

Жолда жюрюуню къоркъуусузлугъ-
уну къырал инспекциясыны управле-
ниясы 2012 жылны февраль айында 
да жол-транспорт аварияланы санын 
эм жолда жюрюуню жорукъларына 
бузукълукъ этгенлени санын азайтыу-
ну шарт мадарларын белгилегенди эм 
аланы жашауда бардырады. Ол иш да 
хайыр келтирмей къалмаз.

КъМР-де МВД-ны 
УГИБДД-сыны пресс-службасы.

ан биреуден адамны кесине тартхан 
оюнла бардырырча компьютерни тёрт 
система блогу сыйырылгъанды. Ол 
кюн дагъыда Профсоюзная орамда да 
аллай жети система блокла бла алагъа 
керекли аллай бир да мониторла та-
былгъандыла.

КъМР-ни ара шахарында законсуз 
оюн бизнесни табыу эм жабыу жаны 
бла шарт мадарла андан ары барды-
рыладыла.

КъМР-де МВД-ны пресс-службасы.

Марда – саулукъну нёгери

Полицияны харкюнлюк ишинден

Жалгъан аракъы бла къолгъа тюшгенди
КъМР-де МВД-ны Жолда жюрюуню 

къоркъуусузлугъуну къырал инспекци-
ясыны жол-патруль службасыны энчи 
батальонуну къуллукъчулары РФ-ни 
МВД-сыны Север-Кавказ федераль-
ный округда Баш управлениясы бла 
бирге «Урух» постда ГАЗ-3302 автома-
шинаны тохтатхандыла. Аны водители 

Урван элде жашайды.
Автомашинаны жюгюн тинтгенде, 

акциз маркалары эм бир тюрлю до-
кументлери болмагъан 400 шеша 
«Кедровая» аракъы табылгъанды. 
Автомашинаны жюгюн андан ары къа-
раргъа деп аны РФ-ни МВД-сыны Ле-
скен районда бёлюмюне элтгендиле.

Сауутла эм ойнаучу автоматла табылгъандыла

Иги жанына тюрлениуле  эсленедиле
Итогла

Нартха бирчик айт-сора артха къайт.

Нарт кюзгюде белин байлар,
Ныгъышда уа сёзюн сайлар.

Нарт агъалары! Тейри багъалары

Нартха айтсанг-ишинг битер, 
Къартха айтсанг-кюнюнг кетер.

Къаяда тамыр къазса да, нарт ачлыкъ                                                                                                                                           
                                                      сынамаз.

Къуш учханлай, нартны сыфаты 
                                                 тозурамаз. 
Ашаргъа олтурса, нарт белин 
                                       тартаракъ этер. 

Эл багъалары-нарт агъалары!

Тукъуму нартладан башланнган 
                                               жюгюнмез,
Бериуден аш-суу тилеп кёрюнмез.

Хорласа да, нарт озсун, ол махтанмаз.

Нарт болмаз агъасыз,
Тон болмаз жагъасыз.

Нарт тургъан жерде тюйюш  жокъ.

Дуния тюбю башына болса да, нарт                                                                                                                                             
                                                  тюрленмез.
Нарт къубултхан жерде бюртюк ёседи. 

Нартны жаныма-хорлатырса.

Нарт атдан тюшсе, желкесин къашыр.

Нартны ити кёп юрмез,
Ыстауатха бёрю да иймез.

Нартны аман иши болмаз,
Бар эсе уа, къозгъап турмаз.

Аласын мурсача кюйдюрме, къул                                                                                                                                             
                                     адамча сюйдюрме. 

Акъылынг бар эсе-махтанма, атынг                                                                                                                                            
                                      бар эсе-тартынма.

Кюнюнг къарангы болмазын сюе                                                                                                                                              
                                                           эсенг, 
Анангы эсингде тут.

Аман ит-юрюучю, аман киши-кюлюучю.

Атадан ёксюз-бир ёксюз, анадан                                                                                                                                           
                                      ёксюз-минг ёксюз. 

Ёге онгдурмаз, къул а солутмаз.

Юч къызы болгъанны кёпле 
                                          сюймейдиле,
Берекет алада болгъанын а билмейдиле.

Байлыгъынг бар эсе-малынг ючюн,
Адамлыгъынг а-жанынг ючюн. 

Атхан этерсе, тюшер жерин а
                                      оюмлагъанмыса?

Соруулу мал сёгюлмез,
Алсанг да, къыйын кёрюнмез.

Ахшыгъа мюлк алма, 
Аманнга мал къойма.

Жалчы жалчытмаз, къул къууандырмаз.

Балтадан кёрме, сабындады магъана.

Атадан алтау болсанг да, жангызлыкъ                                                                                                                                       
                                       келир башынга.

Алтынлыдан эсе, алтылыгъа базын. 

Къоркъакъ юйюнде батыр. 

Къулдан къалгъан къулакъ толу, 
                           жарлыгъа тамам болур. 

Къуру къапчыкъ сюелмез.

Ариу къызны ызындан макъа да юч                                                                                                                                               
                                            кере секирир.

Юйюнг бла жау болгъандан эсе, элинг 
                                                   бла жау бол,
Элинг бла жау болгъандан эсе, къырал                                                                                                                                           

                                                    бла жау бол.

Юйюнгдеги тас болмаз, тышындагъын                                                                                                                                      
                                                 тап сакъла. 

Жылтырагъан этмегенликге, атангы                                                                                                                                           
             чарыгъы алтындан да багъалы.

Къара къушну уясы къуру болмаз,                                                                                                                                          
                              баласы учуп кетсе да. 

Сорсанг, сормасанг да-бирди, 
                         элтирлигинг-бёркюнгдю.

Суу ичирмегенликге,
Ариулукъ суусап къандырыр.

Иесин сюйсенг-итине сюек бер.

Кёпню къазаны къайнамаз, малы 
                                 сатыуда сайланмаз.

Арыкъгъа-къаты керек, чабырлыкъны                                                                                                                                      
                                  ийлеуден къандыр. 

Балтаны ал урушуна 
Кёре болур арт урушу да. 

Къачханны тутхан кишилик тюйюлдю, 
Къуугъанны тыйгъан жигитликге                                                                                                                                       

                                                          тенгди.

Жарлылыгъын билген байдан иги                                                                                                                                              
                                                                 жашар.

Жарлыгъа бергенинг, жанынг ючюн,
Байгъа бергенинг –малынг ючюн.

Къара тууар богъу басмагъан, 
                       къагъанакъ жубаталмаз.

Ажаллыгъа тары бюртюк сылтау болур.

Жаз башында болгъан ишни
Оракълыкъда сагъыннганлай.

Къайдан чыкъдынг,
Ожакъдан къурум тюшгенлей.

Къонакъгъа барсанг, 
Къолан кёлек кийме.

Хажиликде кёнчек бауун унутханлай.

Хажини къутлу этген
Бёркю тюйюл – билимиди.

Уручуну къоллары къалтырауукъ 
                                                   болурла.

Уручуну къарны тойса да,
Къоллары тынчлыкъ бермезле.

Уручу бла ётюрюкчю бирге ушайдыла:
«Къоямалары» да къурумаз, къойгъан 

                                                да эталмаз.

Кёкюрегинге угъай, акъылынга базын.

Ахшы-кёргенин,
Аман бергенин айтыр.

Сокъур акъсакъал да чыгъар,
Жаланнгач бугъар.

Тауукъ тюшю-тары бюртюк.

Урдух эте билмеген,чалыу эшерге 
                                              кюрешгенлей.

Чалгъычыны ач ачыуу эрининде.

Сууну элтирин билсенг, биргесине бар.

Амалсыз адам суу тюбюнде таш 
                                                      къармар.

Къама кишиликни излейди,
Аны къынындан бошунакъгъа чыгъарма.

Заркёзлюк ырысхыгъа жарымды.

Къулагъынг эшитсе да,
Кёзюнг кёргюнчю, ийнанма.

Анасызны кюню жарыкъсыз,
Кёнчеги сакъаясыз,
Чарыгъы табансыз,
Жашауу бек амалсыз.

Ёге ёкчютмез,
Кюн кёргюзтмез.

Ёгени акъылы буруш болур.

Жарлыгъа жаркъа таш да саугъа!

Атаны чабырын тизе билген,
Жолоучудан суусап жашырмаз.

Нёгеринг жокъ эсе,
Мужуранга сор.

Акъыл керек эсе, ныгъышха бар.

Къарындашла тюйюл эселе да,
Тейри бла Тёре тенгдиле.

Тёреде жюрюсенг,
Бёркюнг алаша болмаз.

Тёре-тёзюмсюз,
Тёр къууутсуз болмазла.

Тёзген тёш ашар,
Тёзалмагъан къармала жашар.

Тёзюмлюге тёрт къонар.

Экеу кенгешге барма, ючеу кенгешден  
                                                             къалма.

Уланнга улакъ берсенг,
Къартлыгъынгда къочхар алырса.

Улан атасы къаргъамаз,
Берген затын санамаз.

Уланынгы юйреталмагъан эсенг,
Тейриге тырман этме.

Жарлыны къызы айбат болса да, эр 
                                                          алмаз,
Байны къызы баймакъ болса да, юйде  
                                                       къалмаз.

«Байма», - деп къууанма, мискин, 
                                                 байлыкъгъа,
Халаллыгъынгы алып чыгъарса жолда  
                                                    азыкъгъа.

Урланнган малны соя туруп,
Кёкге да бир къара.

Мал иесине ушамаса,
Бёрю ашар, 
Жашы атасына ышанмаса,
Бурну къанар.

Къара малны баш энишге къуума.

Оракълыкъда омакълыкъдан хайыр 
                                                           жокъ.

Солугъанда соруу берме,
Этгенни акъылын бёлме.

Тогъуз жерде тогъуз къазан 
                                къайнатсанг да,                                                                                                                                              

  Къарнынга керегинден кёп ашаялмазса.

Агъач бокъурсуз,
Адам чылмыкъсыз болмазла.

Агъач бокъурун балта тюзетир,
Адам бокъурун къабыр тюзетир.

Алдатхан-алдагъаннга къор.
Бир алдатхан - бёрю, экинчи алдатхан                                                                                                                                         

                                                               -тели.

Аяз келсе-сууутур,
Туман басса-жылытыр,
Элин а сылхыр улутур.

Эр эсенг-байыгъырса,
Эсирсенг-жайыгъырса,
Акъылсыз эсенг а -
Тукъумдан айрылырса.

Жер кётюрген къыйынлыкъны-
Адам сынатады.
Ата-анасын ол жилятады.

Элимде болса-эниме жарар,
Кесимде туугъан-кёзюме къарар.

Элде болгъан-эриниме тиер,
Кёп болса уа, Тейри да сюер.

Эл жангырса-жыл сайын,
Кёл жангырса уа-балыкъ жыйын.

Иесине базынса, ит нёгерлик этер.

Къоланла болсала да
Эл итлери, бёрю кёрселе, бирлеширле.

Кёп биле эсенг- махтарла,
Махтансанг а-малтарла.

Кёпню ауазы бир болса,
Жангызны къычырыгъын жутар.

Тилле бирге келишселе-
Къаргъала къонакъ болурла.

Жангызны иши къуралмаз,
Кёпчюлюкге къая да чыдамаз.

Жангыз окъ, атылса да,
Тауушсуз къалыр,
Кёп окъ атылса уа,
Кёкню кёкюретир.

Нарт сёзлени халкъдан жыйгъан 
ТАУМЫРЗАЛАНЫ Далхат.


